СТЕНОГРАФСКИ БЕЛЕШКИ
од  65-тата седница на Собранието на Република Македонија, одржана 
на 26 јуни 2013 година
Седницата се одржа во Собранието на Република Македонија, сала 1, со почеток во 11,24 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Ја отворам Шеесет и петтата седница на Собранието на Република Македонија.
Пратениците Ристо Манчев, Александар Николоски, Павле Саздов, Јани Макрадули, Фијат Цаноски, Рејхан Дурмиши, Александар Спасеновски, Борислав Стојменов, Тито Петковски, Соња Мираковска, Игор Ивановски, Драгиша Милетиќ, Али Ахмети, Ермира Мехмети Рафет Муминовиќ, Мендух Тачи, Имер Алиу, ме известија дека се спречени да присуствуваат на седницата.
За седницата известени и поканети се Претседателот на Република Македонија, претседателот на Владата на Република Македонија, членовите на Владата на Република Македонија, заменикот претседател на Советот на Јавно претпријатие Македонска радио телевизија, претседателот на Советот на експерти на Агенцијата за супервизија на капитално финансирано пензиско осигурување, претседателот на Комисијата за хартии од вредност на Република Македонија, претседателот на Државниот совет за превенција на малолетничко престапништво.
Записниците од Шеесеттата, Шеесет и првата и Шеесет и третата седница на Собранието ви се доставени.
Дали некој има забелешки на записниците. (Нема)
Констатирам дека записниците од Шеесеттата, Шеесет и првата и Шеесет и третата седница на Собранието се усвоени без забелешки.

Ве известувам дека Михајло Кштримовски поднесе оставка на функцијата член на Комисијата за решавање на жалби од областа на пазарот на хартии од вредност.

Констатирам дека согласно член 115 од Деловникот на Собранието на Михајло Коштримовски му престанува мандатот член на Комисијата за решавање на жалби од областа на пазарот на хартии од вредност.

Владата на Република Македонија предлага по скратена постапка да се донесе Законот за изменување и дополнување на Законот за Царинска тарифа.

Предлогот на законот Ви е доставен.

Го молам претставникот на Владата да ја образложи оправданоста предлогот на законот да се донесе по скратена постапка.

Има збор заменикот министер за финансии, повелете.
Ардиан Џеладини: Благодарам.
Почитувани пратеници, со предложените измени на Законот за царинска тарифа всушност се прави понатамошно усогласување на нормативниот дел на овој закон со Уредбата на Советот на Европската унија за статистичка и тарифна номенклатура и за општата царинска тарифа односно се исполнува обврската за трансформирање на националното законодавство утврдено во Националната програма за усвојување на правото на Европската унија како земја кандидат, а воедно се обезбедува и правна основа за еднообразна примена на царинската тарифа. Со измените во оваа насока се овозможува да автономната маса за намалување и прекин на неколку утврдени степени кои што ги донесува Владата на Република Македонија врз основа на членот 19 од Законот за царините истовремено да се евидентира и во царинската тарифа со фуснота на соодветниот став за стоката за која што е донесена таа автономна мерка со цел постигнување на транспарентност и поголема контрола. Со одлуката за изменување и дополнување на царинската тарифа за 2012 година сите тарифи се усогласени со крајните степени за пристапување на Република Македонија во светската организација за постепено намалување на степените кои што се утврдени во транзитниот период од 2012 до 2013 година за што во следната година ќе нема потреба од донесување на вакви одлуки и токму поради тоа се предлага бришење на членот 4 од овој закон. Исто така со овие измени се прави и прецизирање на обврската и рокот во кој што треба да се направи тоа усогласување на царинската тарифа со коминираната номенклатура на Европската унија. Предложените измени во делот на царинската тарифа се во насока на надминување на досегашната практика  во која што носи привремено решение за царинските стапки за благородните необработени метали со цел да се помогне за конкретноста. Од ова се овозможува целосен и постојан увоз без царини за некои метали како што е златото и платината без оглед на земјата на потекло на истите метали. Истовремено се предлага да се либерализира и трговијата со инвестициското злато односно легури од злато со разна чистина и со разна намена односно царинската стапка 7% да биде 0%. Имајќи ја предвид европската регулатива за либерализација на трговијата со злато за инвестиции како и вредноста на извозот на катализаторите за Република Македонија а кои што претставуваат прво утврдување во структурата на извозот по последните две години со цел и понатаму да се одржи таа конкурентност на домашното индустриско производство за  производство на катализатори се предлага Собранието на Република Македонија да реагира и разгледа и да го прифати овој предлог закон за царинските тарифи. Благодарам. 
Трајко Вељаноски: Благодарам.

Предлогот на Владата по скратена постапка да се донесе Законот за изменување и дополнување на Законот за царинската тарифа го ставам на гласање.

Молам пратениците да влезат во салата за да преминеме на  гласање.

Молам службите да утврдат точен број на присутни пратеници во салата.

Во салата има присутно 61 пратеник. Не може полноважно да се гласа.

Ги повикувам пратениците да влезат во салата за да преминеме на гласање, потребен е уште еден пратеник.

Сега имаме 62 пратеници.

Предлогот на Владата по скратена постапка да се донесе Законот за изменување и дополнување на Законот за царинската тарифа го ставам на гласање.

Ве повикувам да гласаме.

Вкупно гласаа 60 пратеници. Од нив за предлогот гласаа 56, воздржани нема, 4 против.

Во салата има повеќе од 62 пратеника.

Констатирам дека предлогот на Владата е усвоен.
Бидејќи Собранието одлучи законот да се донесе по скратена постапка,  врз основа на член 171 став 1 од Деловникот на Собранието ги задолжувам Комисијата за финансирање и буџет, како матично работно тело и Законодавно правната комисија да расправаат по Предлогот на законот.
За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледаат овој предлог на закон.

Владата на Република Македонија предлага по скратена постапка да се донесе Законот за гаранција на Република Македонија на обврските по Преземен и изменет договор за заем за Проектот за подобрување на постојната регионална и локална патна мрежа, кој ќе се склучи меѓу Меѓународната банка за обнова и развој - Светска банка и Јавното претпријатие за државни патишта.

Предлогот на законот ви е доставен.

Го молам претставникот на Владата да ја образложи оправданоста предлогот на законот да се донесе по скратена постапка.

Има збор заменикот министер за финансии, повелете.

Ардиан Џеладини: Благодарам претседател.

Целта на Проектот за подобрување на постоечката регионална и општинска патна мрежа е подобрување на состојбата во која се наоѓаат регионалните и локалните патишта во Република Македонија.
Предлогот за донесување на законот по скратена постапка произлегува од потребата за да не се јави застој во имплементацијата на овој значаен проект заради претходно направената трансформација на Агенцијата за државни патишта во Јавно претпријатие. Брзата промена на главниот должник ќе овозможи да се продолжи со користењето на средствата од заемот наменети за реконструкција и изградба на регионални и локални патишта.

Со оглед на тоа што се исполнети случаите утврдени во член 170 алинеја 1 од Деловникот на Собранието на Република Македонија односно не е во прашање донесување на сложен и обемен закон, се предлага Закон за гаранција на Република Македонија на обврските по Преземен и изменет договор за заем за Проектот за подобрување на постојната регионална и локална патна мрежа, кој ќе се склучи меѓу Меѓународната банка за обнова и развој - Светска банка и Јавното претпријатие за државни патишта, да се донесе по скратена пастапка. Ви благодарам.
Трајко Вељаноски: Благодарам.

Предлогот на Владата по скратена постапка да се донесе Законот за гаранција на Република Македонија на обврските по Преземен и изменет договор за заем за Проектот за подобрување на постојната регионална и локална патна мрежа, кој ќе се склучи меѓу Меѓународната банка за обнова и развој - Светска банка и Јавното претпријатие за државни патишта го ставам на гласање.

Ве повикувам да гласаме.

Вкупно гласаа 62 пратеници. Од нив за предлогот гласаа 56, воздржани нема, 6 против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка,  врз основа на член 171 став 1 од Деловникот на Собранието ги задолжувам Комисијата за финансирање и буџет, како матично работно тело и Законодавно правната комисија да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледаат овој предлог на закон.

Владата на Република Македонија предлага по скратена постапка да се донесе Законот за гаранција на Република Македонија на обврските по Договорот за заем, наменет за дополнително финансирање на проектот „Ветерен парк Богданци“, кој ќе се склучи меѓу Кредитна банка за обнова - КФВ и АД ЕЛЕМ.

Предлогот на законот ви е доставен.

Го молам претставникот на Владата да ја образложи оправданоста предлогот на законот да се донесе по скратена постапка.

Има збор заменикот министер за финансии, повелете.

Ардиан Џеладини: Благодарам претседател.

Почитувани пратеници, Предлогот за донесување на законот по скратена постапка произлегува од потребата за обезбедување на дополнителни средства од КФВ во износ од 15.000.000 евра, кои треба да бидат ставени на располагање на АД ЕЛЕМ во најкраток рок, со цел побрза и поефикасна реализација на проектот „Ветерен парк Богданци“ до 31.12.2013 година.
Вкупниот износ на средствата потребни за имплементација на проектот е 55.500.000 евра. Реализацијата на проектот започна на 9.4.2011 година кога се склучени Договорот за заем и Договорот за гаранција со КфВ со што се обезбедени 32.900.000 евра. Со цел побрза и поефикасна реализација на проектот Владата на СР Германија преку КфВ додели дополнителни 15.000.000 евра на АД ЕЛЕМ, како Агенција за имплементација на проектот со што се намалува учеството од сопствени средства на АД ЕЛЕМ и наместо 41%, истото ќе изнесува 14%.
Имајќи го во предвид претходно наведеното, финансиската конструкција на проектот предвидува средства од следниве извори: заем од СР Германија во износ од 47.900.000 евра (32.900.000 веќе обезбеденки од КфВ како и дополнителните средства кои ги доделува КфВ во износ од 15.000.000 евра и учество на АД ЕЛЕМ од сопствени средства во износ од 7.600.000 евра.
Со донесувањето на Законот за гаранција ќе се создадат услови за потпишување на Договор за гаранција меѓу Република Македонија и КфВ и Договор за заем меѓу АД ЕЛЕМ и КфВ за дополнително финансирање на проектот „Ветерен парк Богданци“ со што ќе се стават на располагање дополнителните 15.000.000 евра од КфВ за реализација на проектот.
Со оглед на тоа што се исполнети случаите утврдени во член 170 алинеја 1 од Деловникот на Собранието на Република Македонија односно имајќи предвид дека не е во прашање донесување на сложен и обемен закон, Владата на Република Македонија предлага Законот за гаранција на Република Македонија на обврските по Договор за заем наменет за дополнително финансирање на проектот „Ветерен парк Богданци“ кој ќе се склучи меѓу Кредитната банка за обнова КфВ и АД ЕЛЕМ да се донесе по скратена постапка. Благодарам. 
Трајко Вељаноски: Благодарам. 

Предлогот на Владата по скратена постапка да се донесе Законот за гаранција на Република Македонија на обврските по Договорот за заем, наменет за дополнително финансирање на проектот „Ветерен парк Богданци“, кој ќе се склучи меѓу Кредитна банка за обнова - КфВ и АД ЕЛЕМ го ставам на гласање.

Ве повикувам да гласаме.

Вкупно гласаа 63 пратеници. Од нив за предлогот гласаа 56, воздржани нема, 7 против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка,  врз основа на член 171 став 1 од Деловникот на Собранието ги задолжувам Комисијата за финансирање и буџет, како матично работно тело и Законодавно правната комисија да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледаат овој предлог на закон.

Владата на Република Македонија предлага по скратена постапка да се донесе Законот за изменување и дополнување на Законот за животната средина.

Предлогот на законот Ви е доставен.

Го молам претставникот на Владата да ја образложи оправданоста предлогот на законот да се донесе по скратена постапка.

Има збор заменикот министер за животна средина и просторно планирање, повелете.

Стево Темелковски: Благодарам. 
Почитувани пратеници, една од основните причини за изменување и дополнување на Законот за животна средина е усогласување во делот на надоместоците за животна средина во Законот за акцизи. Имено надоместокот за тутунски производи се укинува поради негово воведување во Законот за акцизи како посебна акциза за тутунски добра која ќе биде приход во Буџетот на Република Македонија. Дел од оваа акциза се користи за финансирање на активности за заштита на животната средина согласно овој закон. Со оглед на тоа што не се работи за обемен и сложен закон согласно Деловникот на Собранието предлагаме овој закон да се донесе по скратена постапка. Нема суштински измени вршиме само усогласување со Законот за акцизи и Законот за процени. Благодарам. 
Трајко Вељаноски: Благодарам. 

Предлогот на Владата по скратена постапка да се донесе Законот за изменување и дополнување на Законот за животната средина го ставам на гласање.

Ве повикувам да гласаме.

Вкупно гласаа 61 пратеник. Од нив за предлогот гласаа 54, воздржани нема, 7 против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка,  врз основа на член 171 став 1 од Деловникот на Собранието ги задолжувам Комисијата за транспорт, врски и екологија, како матично работно тело и Законодавно правната комисија да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледаат овој предлог на закон.

Владата на Република Македонија предлага по скратена постапка да се донесе Законот за изменување на Законот за тутун и тутунски производи.

Предлогот на законот ви е доставен.

Го молам претставникот на Владата да ја образложи оправданоста предлогот на законот да се донесе по скратена постапка.
Има збор заменикот министер за земјоделство, шумарство и водостопанство, повелете.

Зоран Коњановски: Благодарам. 

Почитувани пратеници, воопшто не се работи за некоја сложена измена напротив се работи за усогласување со измените на Законот за акцизи со оглед на тоа што веќе во Собранието на Република Македонија се доставени Предлог законот за изменување и дополнување на Законот за акцизи со кое е предложено обединување на акцизата со надоместоци за тутунските добра и Законот за изменување и дополнување на Законот за здравствена заштита со кој се предлага укинување на надоместокот на тутунските добра. Значи само за една мала корекција односно усогласување. Благодарам. 
Трајко Вељаноски: Благодарам. 
Предлогот на Владата по скратена постапка да се донесе Законот за тутун и тутунски производи го ставам на гласање.

Ве повикувам да гласаме.

Вкупно гласаа 59 пратеници. Од нив за предлогот гласаа 56, воздржани нема, 3 против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка,  врз основа на член 171 став 1 од Деловникот на Собранието ги задолжувам Комисијата за замјоделство, шумарство и водостопанство, како матично работно тело и Законодавно правната комисија да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржувањето на седниците на комисиите на кои ќе го разгледаат овој предлог на закон.

Владата на Република Македонија предлага по скратена постапка да се донесе Закон за изменување и дополнување на Законот за минерални суровини.

Предлогот на закон ви е доставен.

Го молам претставникот на Владата да ја образложи оправданоста Предлог на законот да се донесе по скратена постапка. 

Има збор заменикот министер за економија, повелете.

Христијан Делев: Благодарам претседателе.

Почитувани пратеници.

Целта на предлогот на овој закон е допрецизирање на одредбите и подобрување за текстот на истиот. Имено, иницијативите за овие измени доаѓаат за овие измени доаѓаат од повеќе субјекти во Република Македонија. Најголемиот дел од измените се по предлог на Стопанска комора на Република Македонија, поголемите компании во Република Македонија, како и од Народна Банка. 

Станува збор за неколку измени кои се сепак значајни за секој од концесионерите. На пример имаме една од иницијативите за проширување на концесиското поле за да може да се поставува опрема, односно да се градат одредени капацитети кои ќе бидат во функција на рудниците. Друго позначајно е, по иницијатива на неколку компании кои се занимаваат со производство на градежен материјал да се прошират, односно да се продолжат концесиите за глина. Така да глината сега од песокот, од категорија од песок и чакал влегува во неметалич4ни минерални суровини и со тоа се продолжува рокот на концесионирањето. Една од поважните измени е во делот на концесионирањето на златото, односно за експлоатација на злато. По предлог на Народна Банка се бара од производителите на злато во Република Македонија првично да го понудат на продажба до Народна Банка на Република Македонија. Тоа се неколку минорни измени. Благодарам.

Трајко Вељаноски: Благодарам.

Предлогот на Владата по скратена постапка да се донесе Закон за изменување и дополнување Закон за минерални суровини го ставам на гласање.

Ве повикувам да гласаме.

Благодарам.

Вкупно гласаа 67 пратеници. Од нив за гласаа 57, воздржани нема, 10 против.

Констатирам дека предлогот на Владата е усвоен.

Бидејќи Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за економски прашања како матично работно тело и Законодавно правната комисија да расправат по Предлогот на законот за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите. 

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон. 

Според тоа за денешната седница го предлагам следниот дневен ред:

1. Предлог за утврдување престанок на мандат на член на Советот на Јавното претпријатие Македонска радио телевизија;

2.  Предлог на закон за ратификација на Договорот за соработка во областа на културата меѓу Владата на Република Македонија и Владата на Република Косово;
3. Предлог на закон за ратификација на Договорот меѓу Владата на Република Македонија и Владата на Република Косово за потврдување на периодите на осигурување за остварување правo на пензија;
4. Предлог на закон за ратификација на Договорот меѓу Владата на Република Македонија и Советот на министри на Босна и Херцеговина за ветеринарна соработка;

5. Предлог на закон за изменување и дополнување на Законот за здравственото осигурување - второ читање;

6. Предлог на закон за изменување и дополнување на Законот за земање и пресадување на делови од човечкото тело заради лекување - второ читање;
7. Предлог на закон за претворање на побарувањата на Република Македонија по основ на данок на додадена вредност, персонален данок на доход, данок на добивка и придонеси за пензиско и инвалидско осигурување во траен влог во Друштвото Фабрика за шински возила „Велес" ДООЕЛ - Велес  - второ читање;
8. Дополнет предлог на закон за изменување и дополнување на Законот за придонеси од задолжително социјално осигурување - второ читање;
9. Предлог на закон за изменување и дополнување на Законот за Царинска тарифа, по скратена постапка;
10. Предлог на закон за гаранција на Република Македонија на обврските по Преземен и изменет договор за заем за Проектот за подобрување на постојната регионална и локална патна мрежа, кој ќе се склучи меѓу Меѓународната банка за обнова и развој - Светска банка и Јавното претпријатие за државни патишта, по скратена постапка;                                                                                                                   

11. Предлог на закон за гаранција на Република Македонија на обврските по Договорот за заем, наменет за дополнително финансирање на проектот "Ветерен парк Богданци", кој ќе се склучи меѓу Кредитната банка за обнова - КФВ и АД ЕЛЕМ, по скратена постапка;                                                                                                                 

12. Предлог на закон за изменување и дополнување на Законот за животната средина, по скратена постапка;

13. Предлог на закон за изменување на Законот за тутун и тутунски производи, по скратена постапка;
14. Предлог на закон за изменување и дополнување на Законот за минерални суровини, по скратена постапка;

15. Предлог на закон за изменување и дополнување на Законот за државната статистика - прво читање;

16. Предлог на закон за изменување на Законот за издавање на обврзници на Република Македонија за денационализација -прво читање;
17. Предлог на закон за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка - прво читање;
18. Извештај за работењето на Агенцијата за супервизија на капитално финансирано пензиско осигурување во 2012 година;

19. Изменување и дополнување на Годишниот финансиски план за 2013 година на Агенцијата за супервизија на капитално финансирано пензиско осигурување;
20. Извештај за работата на Комисијата за хартии од вредност на Република Македонија во 2012 година;

21. Годишен извештај за работата на Државниот совет за превенција на малолетничко престапништво и за состојбите во областа на правата на детето и малолетничкото престапништво во 2012 година;

22. Барање за давање автентично толкување на член 23 став 5 од Законот за работните односи, поднесено од пратеникот Христина Рунчева;
23. Барање за давање автентично толкување на член 42-а став 2 од Законот за изменување и дополнување на Законот за управните спорови, поднесено од градоначалникот на општина Гази Баба;
24. Барање за давање автентично толкување на член 79-а од Законот за основното образование, поднесено од градоначалникот на општина Пробиштип;

25. Барање за давање автентично толкување на член 5-б став 1 од Законот за изменување и дополнување на Законот за постапување со бесправно изградени објекти, поднесено од градоначалникот на општина Босилово;

26. Барање за давање автентично толкување на член 45 ставови 10 и 11, член 100 ставови 5 и 8 и член 103 став 5 од Законот за високото образование, поднесено од пратеникот Лилјана Кузмановска.
Дали има некој предлог за изменување и дополнување на предложениот дневен ред. 

Ги повикувам претениците кои  имаат предлози за изменување или дополнување на дневниот ред да се пријават за збор. 

Благодарам.

Бидејќи никој нема пријавено за збор предложениот дневен ред го ставам на гласање.

Ве повикувам да гласаме. 

Благодарам.

По предложениот дневен ред вкупно гласаа 55 пратеника, сите 55 за, воздржани нема, против нема. 

Во салата има повеќе од 62 пратеника. 

Констатирам дека е усвоен предложенот дневен ред. 

Пред да преминеме на расправа по точки од дневниот ред ве потсетувам дека согласно членот 80 ставови 2 и 3 од Деловникот на Собранието, пратениците се пријавуваат за збор во рок од една минута по отварањето на претресот.

Предлагачот и координаторите на пратеничките групи може да се пријават за збор и во текот на претресот. 

Листата на пратеници не може да се менува и дополнува во текот на претресот. 

По исклучок, согласно член 10 од Деловникот за изменување и дополнување на Деловникот на Собранието, пратениците кои во едната минута по отварањето на претресот се спречени да се пријават за збор поради присуство на седници на работните тела или делегациите на Собранието чии членови се тие имаат право да се пријават за збор од моментот кога присуствуваат на седницата на Собранието, доколку претресот по точката од дневнот ред се уште трае.

Едновремено, Ве известувам дека согласно член 85 став 3 од Деловникот на Собранието пратеникот кој се пријавил за збор, а не е пристутен во салата кога е повикан да говори, го губи правото на збор за претресот за кој се пријавил и не може повторно да се пријави за истиот претрес.

Согласно член 86 од Деловникот на Собранието и член 12 од Деловникот за изменување и дополнување на Деловникот на Собранието пратеник во текот на претресот може да говори само еднаш во траење од десет минути, известителот на матичното работно тело и на Законодавно правната комисија  десет минути, координаторот  на пратеничката група или еден пратеник определен од пратеничката група или од координаторот  на пратеничката група и предлагачот, може да говорат повеќе пати, но не повеќе од 15 минути вкупно. 

Минуваме на точка 1 - Предлог за утврдување престанок на мандат на член на Советот на јавното претпријатие Македонска Радио Телевизија.
Предлогот на Советот на Јавното претпријатие Македонска радио телевизија Ви е доставен. 

Отварам претрес.

Ги повикувам предлагачот и пратениците кои сакаат да говорат по предлогот да се пријават за збор.

Благодарам.

Има збор заменикот претседател на Советот на Јавно претпријатие Македонска радио телевизија, господинот Агим Лека.

Агим Лека: Благодарам. 

Почитуван претседателе, почитувани пратеници.

Советот на Македонската радио телевизија на својата 22 седница го констатирал ставот 2 на членот  на Советот на Македонската радио телевизија доцент доктор Даниела Блажевска, доцент на Правен факултет при Универзитетот Свети Кирил и Методиј Скопје. Од овие причини согласно 129 став 2 од Законот за Радио дифузна дејност, Советот предлага до Собранието да го утврди престанокот на мандатот на членот на Советот на Македонската радио телевизија, доцент доктор Даниела Блажевска и да именува нов член на Советот на МРТ согласно предлагачот, а тоа е Универзитетот Свети Кирил и Методиј Скопје. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот е завршен. 

Предлогот го ставам на гласање.

Ве повикувам на гласање. 

Благодарам. 

Вкупно гласаа 60 пратеника. Сите 60 за, нема воздржани, нема против. 

Во салата има присутно повеќе од 62 пратеници. 

Констатирам дека Собранието го утврди престанок на мандатот на членот на Советот на Јавното претпријатие Македонска радио телевизија Даниела Блажевска.

Минуваме на точка 2 - Предлог на закон за ратификација на Договорот за соработка во областа на културата меѓу Владата на Република Македонија и Владата на Република Косово - второ и трето читање.

Извештаите на Комисијата за надворешна политика како матично работно тело и на Законодавно правната комисија ви се доставени. 

Комисијата за надворешна политика како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 

Ги повикувам предлагачот и пратениците кои сакаат да говорат по предлогот на законот да се пријават за збор. 

Благодарам. 

За збор се јави, има збор госпоѓа Имери Дешира, повелете. 

Имери Дешира: Благодарам.

Почитуван претседател, почитувани колеги пратеници, почитувани претставници на Владата.

Денес пред нас ја имаме ратификацијата на Договорот за соработка во областа на културата помеѓу Владата на Република Македонија и Владата на Република Косово. Врз основа на оваа ратификација двете страни барајќи зајакнување и развивање на пријателските односи меѓу двете држави и населението во двете држави и убедени дека со културната соработка ќе придонесе за поголемо меѓусебно запознавање и за разбирање и затоа дојдоа до договор за ваквата културна соработка. Врз основа на ратификацијата двете страни се согласија за потикнување и развој на културните врски помеѓу двете земји и при тоа ќе има меѓусебна соработка, контакти и размена на разни експерти помеѓу институциите и организациите кои што работата во областа на културата во двете земји. Потоа, размена на информации околу културата на двете земји како и други мерки за олеснување и за анализирање на барањата во сите области на културата. Затоа мислиме дека преку оваа ратификација договорните страни врз основа на членот 2 од оваа ратификација всушност ќе ги охрабрат непосредните контакти во областа на книжевноста и преводот, потоа убавите уметности, театарот, кината и другите области на културата. Исто така договорните страни ќе поттикнат и учество на нивните претставници поради семинари, конференции, конкурси, илзожби, средби и други културни настани  организирани на двете страни. Ќе се овозможи и непосредна соработка помеѓу издавачките организации во двете земји, потоа размена на книги, списанија и разни други публикации. Ќе се иницира и непосредна соработка помеѓу стручните асоцијации, невладините организации во сите области покриени со овој договор. 

Овој договор всушност ќе ја охрабри размената на експерти и формации во однос на прашањето на заштита  на културното наследство. Тоа што е навистина клучно во овој договор и за кое што мислам дека ќе влијае многу врз развојот на овој договор и на сличните договори во оваа насока е членот 7 од оваа ратификација преку кој што член се истакнува дека ќе се охрабрува соработката на младите на директен начин или непосреден начин преку надлежните органи од двете земји. На овој начин ќе се овозможи да и младината меѓу двете земји се запознае од поблиску со културата и традицијата на едната и на другата земја. Врз основа на членот 10, овој договор ќе биде валиден пет години и ќе трае автоматски за следниот пет годишен период. Меѓутоа јас верувам овој договор да не се прекине никогаш и да биде причина за иницирање на многу други следни договори за проширувње на рамката на милитералните односи меѓу двете земји. Благодарам. 

Трајко Вељаноски: Благодарам. 

Има збор господинот Шехаби Бехиџудин, повелете. 

Шехаби Бехиџудин: Благодарам претседателе. 

Почитувани колеги пратеници, постигнатиот договор во Приштина на 8 февруари оваа година кој се ратификува денес со овој Предлог на закон во суштина е резултат на една добра соработка, интензивна која се одржува перманентно и секој ден се развива помеѓу Република Македонија и Република Косово. Отварањето на граничниот премин меѓу Догановце и Станчиќ кој е исполнување на барањата поодамнешни на граѓаните во функција на подобрувањето на комуникацијата меѓугранична, помеѓу двете земји и во функција на регионалниот развој од денес се крунисува и со една ратификација во областа на културата.
Ова се историски чекори кон заемното почитување и подобра соработка и секако за зајакнувањето на односите на конкретен начин и во областа на културата, а секако ова за нас, за една блиска држава во многу нешта оваа Влада го даде зборот почитувани и постојано се ангажира во оваа насока. Тоа што е вистина и во програмата на ДУИ се вградени целите и заложбите од наша страна за добри меѓу соседски односи како една од првенствените активности, посебно кога станува збор за најновата држава на Балканот, а тоа е Косово. Тоа дека станува збор за договор кој претставува неопходна потреба за наши услови, ова лично ќе го илустрирам со неколку примери од моите сеќавања во 2005 година бев директор во Заводот за заштита на културните споменици кој сега има назив Национален конзервативен центар. Говорам за 2005 година покренавме иницијатива за донесување археолози од Косови кои имаат искуство во оваа насока да учествуваат во археолошките ископувања во нашите познати локалитети во Скупи и Стоби. Потпишавме договор кој можеби беше прв договор со Косово, но бидејќи  оваа земја не беше признаена меѓународно и ја немаше целосната независност, нашата соработка со експертите од Косово се изгради врз приватни основи и колегијална основа. Ова се случи затоа што немавме ниеден договор меѓу двете земји за да можеме да го официјализираме, иако имавме голема потреба за нешто такво. Денес во овие нови констелации на настаните, овој Договор дефинитивно ќе поттикне и ќе ја зајакне директната соработка и размената на искуства и на експерти на разни институции кои работат во областа на културата на двете земји. Од областа на литературата, творештвото, ликовното творештво, музејската и библиотечните фондови за мене лично овој Договор има и едно посебно значење. Во однос на поттикнувањето на конкретните активности во областа на културното наследство што во двете земји е доста богато со исклучителни археолошки праисториски, говорам за неолитот, за илирското време, за раната антика и подоцнежното, како средновековието од османлискиот период што на оригинален начин ги идентификуваат народите на Балканот. Што значи дека ова наследство што го поседуваме на Косово и Македонија е едно универзално наследство. Одредбите од овој Договор ќе овозможат подобрување на обемот на информациите помеѓу работниците во оваа фела, но и на пошироката јавност. Голем број работници истакнати од културата ќе имаат можност да ги манифестираат нивните естетски уметнички манифестации во поддршката на меѓудржавните активности. На пример, Мето Јовановски и Бајруш Мијако ќе отпатуваат во Приштина, а Енвер Петровски ќе дојде во Скопје, ќе се презентира пред нашата јавност според изготвени програми, подржани со финансиска поддршка од државата што во голема мерка ќе придонесе во развојот на заемниот дијалог, во развојот на меѓу културните односи кои секако е една гаранција за мирот и добрососедски односи. Секако ќе се согласите сите со ова. Комплементарните истражувања и мултидисциплинарни ќе бидат исто така насоки во функција на постигнување на перфоманси на културното творештво на двете земји кои во културен план имаат многу сличности. Посебно треба да се нагласи фактот дека Албанците кои живеат на Косови и Албанците кои живеат во Македонија значи Албанците од двете земји ќе имаат исклучителна можност за негување и заштитата на нашите заеднички културни вредности било да се, кои што ги споменав, кои припаѓаат на универзалните вредности, но било и на националните вредности. 

Културата почитувани колеги овозможува да чекориме сигурно кон мирот. Овој Договор токму го овозможува ова. Ако добро ги прочитаме сите членови од овој Договор, значи и придонесот за промоција на мултикултурниот израз на етникумите. Што значи дека и понатаму ќе придонесе за надминувањето на било какви влијанија негативни од аспект на културата и религијата. Затоа ние како пратеничка група на ДУИ силно го подржуваме овој Договор и мислиме дека ваквите договори ќе ги афирмираат двете држави. Благодарам. 

Трајко Вељаноски: Благодарам.

Има збор госпоѓа Демири Креци Фламуре, повелете.

Фламуре Демири Креци: Благодарам. 

Почитувани пратеници, на почетокот ќе го кажам нашиот став како НДП. Ние овој Договор и оваа Ратификација што се прави помеѓу Република Македонија и Република Косово за соработка во областа на културата ја подржуваме затоа што со оваа Ратификација ќе се прави размена на културните и уметничките вредности, а тоа е во функција на приближување на народите на двете држави. Исто така овој Договор за соработка во областа на културата ќе ја дефинира формата, ќе ги дефинира областите на соработка, размената на експерти или стручњаци, областите кои ќе се подржуваат и воспоставувањето на непосредните концепти, учеството на разни семинари, конференции и приближување на младите на двете земји. Исто така има и поттик при соработката на младите, како што споменав, преку што ќе се дефинираат можностите за презентација или презентирање на културните богатства и карактеристиките на двете земји. Благодарам. 

Трајко Вељаноски: Благодарам. 
Бидејќи е исцрпена листата на пријавени за збор, констатирам дека претресот по Предлогот е завршен.
Со оглед на тоа што не е поднесен дополнет предлог на закон на кој  може да се поднесуваат амандмани на седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа  56 пратеници. Од нив за Предлогот на законот гласаа  сите 56, нема воздржани, нема против.

Молам службите да утврдат точен број на присутни пратеници во салата.

(Службите го утврдуваат бројот на присутни пратеници во салата)

Во салата во овој момент има 61 пратеник, значи не е  полноважно гласањето.

Ги повикувам пратениците да влезат во салата да за преминеме на гласање.

Во салата има 62 пратеници, може полноважно да се гласа.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа  61 пратеници. Од нив за Предлогот на законот гласаа  сите 61, нема воздржани, нема против.

Констатирам дека Собранието го донесе Законот за Ратификација на  Договорот за соработка во областа на културата меѓу Владата на Република Македонија и Владата на Република Косово.

Минуваме на точка 3 -  Предлог на закон за Ратификација на Договорот меѓу Владата на Република Македонија и Владата на Република Косово за потврдување на периодите на осигурување и остварување право на пензија  – второ и трето читање
Извештаите на Комисијата за надворешна политика, како матично работно тело и Законодавно правна комисија на Собранието на Република Македонија  ви е доставен.

Комисијата за финансирање и буџет како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по Предлогот на  законот да се пријават за збор.

Благодарам. 

Има збор се јави госпоѓа Имери Дешира, повелете.

Дешира Имери:  Благодарам. 

Почитувани колеги пратеници, ќе бидам кратка и децидна во врска со оваа точка. Уште еднаш имаме Ратификација помеѓу Република Косово и Република Македонија со заедничка желба меѓу двете страни, договорни за подобрување на односите помеѓу двете држави во одредени сегменти од областа на социјалното осигурување. Со овој Договор се постигнува потврда на периодите на осигурување со цел исполнување на условите за добивање на право за старосна пензија и семејна пензија. овој Договор се спроведува за државјаните на двете договорни страни кои завршија период на осигурување на двете договорни страни. Договорот има одредби со кои се регулира постапката за потврдување на работниот стаж, заштита на личните податоци, размена на информации и начинот на комуникацијата на органите и институциите надлежни како завршните одредби. Со Ратификацијата на договорот се проширува договорната рамка на меѓународните билатерални договори. Овој договор овозможува остварување на правото само за старосна пензија според стажот минимален од 15 години. Благодарам. 

Трајко Вељаноски: Благодарам. 

Има збор госпоѓа Демири Креци Фламуре, повелете.

Фламуре Димири Креци: Благодарам претседателе,

Почитувани пратеници, на почетокот би го искажала нашиот став како НДП дека ние даваме поддршка за овој Договор затоа што овој Договор всушност ќе ги реши дамнешните проблеми на многу граѓани кои што работеа и придонесуваа во Република Косово уште од 90-тите години навака, кои што наидуваа на многу проблеми поради не прифаќање на работниот стаж и заштитата на личните податоци. 

Исто така ова ќе биде поволно обострано за граѓаните на двете држави за граѓаните на Република Косово граѓани кои што работеле во Македонија, нивната бројка е околу 4 илјади и ова ќе биде решение за граѓаните на двете држави. Знаеме дека Република Македонија имаше Договор во 2002 година, Договор што се постигна меѓу Република Македонија  и Договорот со тогашна беше Југословенска република и сиот работен стаж што беше потребен на овие работници кои што работеле на Косово и има проблеми затоа што барањата што се поднесуваа за лицата кои што работеле на територијата на Косово, тогашните носители на власта не овозможуваат договор за потврдување на личниот работен стаж или пак известувале дека тие не располагаат со такви податоци за потврдување на работниот стаж. И ова навистина е добредојдено за дел од граѓаните на кои што ќе им се решат нивните проблеми и со што ќе можат да исполнат 15 години стаж за пензионирање во Република Македонија и обратно. Затоа велам дека ние како НДП даваме поддршка на оваа Ратификација. Благодарам. 

Трајко Вељаноски: Благодарам. 

Има збор госпоѓа Месими Хајрие, повелете.

Хајрие Месими: Благодарам. 

Почитувани колеги пратеници, Предлог законот за Ратификација на Договорот меѓу Владата на Република Македонија и Владата на Република Косово, за потврдување на периодите на осигурување за остварување на право на пензија мислам дека е закон кој заслужува да добие поддршка и да се поздрави. Ова го велам од самиот факт затоа што се знае дека еден број на граѓани од Косово и еден број на граѓани од Република Македонија имаат заемни односи и во однос на вработувањето. Ова е направено од фактот затоа што се знае дека дел народот во Косово и Македонија имаат заедничка култура и можеби имено ова беше причината ова го правеле слободно и себе си се нашле во оваа или во другата држава во Косово. По распаѓањето на поранешна Југославија и поделбите сигурно дел од овие граѓани останаа некако хендикепирани затоа што нема можност да ги остварат нивните основни, правото на пензија. вистина е дека овие граѓани подолго време чекаа овој Договор да се ратификува и нивниот стаж да се надомести и овој пат со Ратификацијата на овој договор овие граѓани да се стекнат со основните права, првото за пензија, било тие од Република Косово или граѓаните од Република Македонија кои во одредени временски период работеле и постапувале во двете држави. Уште еднаш го поздравувам овој Предлог закон, односно Ратификација и посакувам вакви договори било и од културен аспект  со Република Косови и во иднина да имаме што повеќе договори затоа што сигурно нашиот интерес на нашите граѓани е да се приближиме што повеќе едни со други. Благодарам. 

Трајко Вељаноски: Благодарам и јас.
Бидејќи е исцрпена листата на пријавени за збор, констатирам дека претресот по Предлогот е завршен.
Со оглед на тоа што не е поднесен дополнет предлог на закон на кој  може да се поднесуваат амандмани на седницата на Собранието, преминуваме на одлучување по Предлогот на законот во целина.

Ги повикувам пратениците да влезат во салата.

Молам службите да утврдат точен број на присутни пратеници во салата.

Во салата има присутно 60 пратеници, не можеме полноважно да гласаме.

Се молат пратениците да влезат во салата за да прејдеме на гласање.

Во салата има 62 пратеници, може полноважно да се гласа. 

Предлогот на законот во целина го ставам на гласање. 

Ве повикувам да гласаме.

Вкупно гласаа 60 пратеника, сите 60 за, нема воздржани, нема против.

Констатирам дека Собранието го донесе Законот за ратификација на договорот меѓу Владата на Република Македонија и Владата на Република Косово за потврдување на периодите на осигурување за остварување право на пензија.

Минуваме на точката 4 - Предлог на Закон за Ратификација на Договорот меѓу Владата на Република Македонија и Советот на министри на Босна и Херцеговина за ветеринарна соработка - второ и трето читање
Извештаите на Комисијата за надворешна политика, како матично работно тело и Законодавно правната комисија ви се доставени.

Комисијата за надворешна политика како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по Предлогот на законот да се пријават за збор.

Благодарам.

Бидејќи нема пријавено за збор констатирам дека претресот по предлогот на закон е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 60 пратеници. Сите 60 се за, нема воздржани, нема против.

Констатирам дека Собранието го донесе Законот за Ратификација на Договорот меѓу Владата на Република Македонија и Советот на министри на Босна и Херцеговина за ветеринарна соработка.

Минуваме на точката 5 - Предлог на закон за изменување и дополнување на Законот за здравственото осигурување - второ читање
Извештаите на Комисијата за здравство, како матично работно тело и на Законодавно правната комисија на Собранието на Република Македонија ви се доставени.

Комисијата за здравство како матично работно тело и на Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на Законот во целина го ставам на гласање.

Ве повикувам да гласаме.

Вкупно гласаа  60  пратеника. Од нив за предлогот на законот гласаа 57, воздржани нема, 3 против.

Констатирам дека Собранието го донесе Закон за изменување и дополнување на Законот за здравственото осигурување.

Минуваме на точката 6 - Предлог на закон за изменување и дополнување на Законот за земање и пресадување на делови од човечкото тело заради лекување - второ читање

Извештаите на Комисијата за здравство, како матично работно тело и на Законодавно правната комисија на Собранието на Република Македонија ви се доставени.

Комисијата за здравство, како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандманите што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 62 пратеници. Сите 62 пратеника - за, нема воздржани, нема против.

Констатирам дека Собранието го донесе Законот за изменување и дополнување на Законот за земање и пресадување на делови од човечкото тело заради лекување.

Минуваме на точката 7 - Предлог на Закон за претворање на побарувањата на Република Македонија по основ на данок на додадена вредност, персонален данок на доход, данок на добивка и придонеси за пензиско и инвалидско осигурување во траен влог во друштвото фабрика за шински возила “Велес“ ДООЕЛ - Велес - второ читање

Извештаите на Комисијата за финансирање и буџет, како матично работно тело и на законодавно правната комисија на Собранието на Република Македонија ви се доставени.

Комисијата за финансирање и буџет, како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го стават на гласање и ве повикувам да гласаме.

Вкупно гласаа 61 пратеник. Сите 61 гласаа за, нема воздржани, нема против.

Констатирам дека Собранието го донесе Закон за претворање на побарувањата на Република Македонија по основ на данок на додадена вредност, персонален данок на доход, данок на добивка и придонеси за пензиско и инвалидско осигурување во траен влог во друштвото фабрика за шински возила “Велес“ ДООЕЛ - Велес.

Минуваме на точката 8 - Дополнет предлог на Закон за изменување и дополнување на законот за придонеси од задолжително социјално осигурување - второ читање

Извештаите на Комисијата за финансирање и буџет како матично работно тело и на Законодавно правната комисија на Собранието на Република Македонија ви се доставени.

Врз основа на член 156 став 1 од Деловникот на Собранието на второто читање на седница на Собранието се води претрес само по членовите 1, 2, 3 и 4 што се изменети со амандмани на работните тела.

Отворам претрес по членовите 1, 2, 3 и 4 од дополнетиот предлог.

Ги повикувам предлагачот и пратениците кои сакаат да говорат по членовите 1, 2, 3 и 4 да се пријават за збор.

Благодарам.

Бидејќи нема пријавено за збор констатирам дека претресот по членот 1, 2, 3 и 4 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на дополнетиот предлог на закон. Поради тоа што Собранието на усвои ниеден амандман на дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.


Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 62 пратеници. Од нив за предлог на законот гласа 58, воздржани нема, 4 против.

Констатирам дека Собранието го донесе Законот за изменување и дополнување на Законот за придонеси од задолжително социјално осигурување.

Колеги пратеници 9-тата, 10-тата, 11-тата, 12-тата, 13-тата и 14-та точка ќе ги разгледаме штом се создадат деловнички можности, односно штом ги гледаат овие закони во матичните комисии и Законодавно правната комисија.

Продолжуваме понатаму.

Минуваме на точката 15 - Предлог на закон за изменување  и дополнување на законот за државната статистика - прво читање

Предлогот на законот и извештаите на Комисијата за економски прашања како матично работно тело и Законодавно правната комисија ви се доставени.

Отворам општа расправа
Ги повикувам предлагачот и пратениците кои сакаат да говорат по општата расправа по предлогот на законот да се пријават за збор.

Благодарам.

За збор се јави и има збор заменикот министер за финансии, повелете.

Ардиан Џеладини: Благодарам господине претседател, почитувани присутни, почитувани пратеници,

Подготовката на Предлог законот за изменување и дополнување на Законот за државна статистика произлезе како резултат од потребата на зајакнување на улогата на Заводот за статистика, како координатор на статистичкиот систем во земјата и потребата од прецизирање на утврдените дефиниции, како и се предвидува и надзор врз законот за државна статистика како нова надлежност за зајакнување на улогата на Државниот завод за статистика како координатор на статистичкиот систем во земјата. Со предлог законот се предвидува и обврската да овластените носители побарате мислење во писмена форма од Заводот за воспоставување на нови методолошки основи при статистичките истражувања, за кои што се и надлежни. 

Исто така, се утврдува и задолжителната содржина што треба да ја поседуваат собирачите на податоци со што се воспоставува и законската обврска да државните органи и другите носители за кои што ги собираат податоците при формулацијата, исполнување на истите да добиваат во писмена форма од Заводот формулар. Се утврдува законски рок од 15 дена во кои што Заводот за статистика треба да го искаже своето мислење и доколку не одговори во утврдениот рок ќе се смета дека одговорот е позитивен. Ако мислењето е негативно, тогаш Заводот треба да ја извести Владата на Република Македонија. 

Со предлог законот се врши прецизирање на дефинициите и категориите, меѓутоа исто така се создаваа и законски предуслови за зголемување на опфатот и на квалитетот на статистичките податоци кои што се собираат од известувачките одделенија.

Исто така, се овој закон ќе се зајакнат законските основи на Заводот за статистика кои што ја уредуваат областа на искористување на доверливите податоци од научното општество, како и условите за давање на статистичките податоци, како и за користење на корисниците, односно службените статистички податоци може да се објават доколку не содржат доверливи податоци. Со исклучок на доверливите податоци, кои што не содржат непосредна идентификација може да се објават во следните случаи: доколку има писмена согласност од статистичката единица, соодветната, доколку податоците се земени од збирките до кои има јавен пристап или ако се од страна на статистичката единица, и податоци од увоз извоз беше директна идентификација само доколку статистичката единица тоа го забранува.

Во насока на зголемување на транспарентноста на Државниот завод за статистика и овластените носители со закон се утврдува прашањето на објавување на статистичките податоци. Предлог законот предвидува одредба со која што Заводот и oвлaстените носители се обврзани да дадат податоци на нивните веб страници, затоа што истите треба да бидат објавувани и достапни за сите. Со цел корисниците да дојдат блиску до побараните податоци, наспроти обврската која што е утврдена од страна на Заводот и овластените носители да изготват календар на статистичките податоци, тие сега преземаат обврска истата да ја ажурираат секои три месеци и за тоа да ги информираат корисниците. Исто така, се симнува и обврската со која што се објавува во Службениот весник на Република Македонија затоа што истото е опфатено во годишната програма на Заводот. 

Исто така, се овозможува да се користи и единствениот матичен број на граѓанинот за статистички цели и тоа во фаза на прибирање, изработка, обработка  и на податоците, што е во согласност со Законот за личните податоци. Заводот ќе има обврска и да утврдува и постапки или процедури за заштита на единствениот матичен број на граѓанинот во согласност со предлозите на Дирекцијата за заштита на личните податоци. Исто така, се воспоставува и надзорот како нова одговорност која што ќе биде во функција на зајакнување на одговорноста на известувачките единици, меѓутоа, исто така и на одговорните лица во Заводот. Се предлага надзорот да го спроведуваат овластени лица од Заводот и во функција на зголемување на ефикасноста на овластените лица за  вршење на надзор и истите се овластени да донесуваат одлуки со кои што ги обврзуваат известувачките единици, податоците кои што се обврзани да ги достават до Заводот да ги доставуваат редовно и во утврден рок. И, надзорот ќе го подобри добивањето на прецизни и навремени податоци од единиците и со кои што податоци Заводот ќе биде со поквалитетни податоци и од тоа интерес ќе имаат, секако, корисниците на тие податоци и исто така ќе се подобри и статистичкиот систем во земјата. Со предлог законот на Заводот се овозможува Заводот да ги утврди цените на материјалите за објавување и истите да ги објавува на интернет страниците или веб страниците за разлика од оние кои што се на огласна табла во Владата на Република Македонија, односно Заводот материјалите за публикација ги објавува на интернет страниците со што тие се бесплатни всушност. Имајќи предвид дека со донесување на законот за државен сертификат ќе се зајакне улогата на законот како координатор на статистичкиот систем во земјата, се подобрува и пристапот до податоците и се зголемува транспарентноста и со ова ќе се зајакне и доверливоста на јавноста во однос на квалитетот на податоците што ги произведува, не само Заводот, туку и овластените носители, за тоа се предлага и овој Предлог закон. Благодарам.

Трајко Вељаноски: Благодарам

Господинот Алији Газменд, за реплика веројатно, повелете.

Алији Газменд: Благодарам претседателе, почитувани пратеници, почитуван заменик министер.

Во Предлог законот за изменување и дополнување на Законот за државна статистика како и сите досегашни закони воопшто во последно време и вие сигурно и на матичната комисија дискутирате за тоа дека е закон кој што е исклучително обемен, делот на измените се обемни и опфаќа по суштина некои работи кои што навистина ја отежнуваат домашната економија или домашното стопанство во прв ред. На Заводот за статистика му се овозможува и формирање на комисија, инспекција која што ќе може со надлежности што и ги давате со овој предлог закон да вршат и финансиска инспекција кои што, сигурно бидејќи доаѓаат од Министерството за финансии, значи предлогот доаѓа од таму, сигурно дека се доаѓа до спротивност со самиот себе, затоа што во оваа земја не останало министерство или пак институција која што нема сопствена инспекција. Ова е првиот дел. 
Вториот дел, сигурно дека врз основа на измените што вие ги барате тука имаме и некој вид на дополнување на пописот за кој што вие знаете дека не помина и врз основа на барањата што ги барате и за што ги овластувате овие инспекции всушност истите  ќе го завршат неуспешниот попис од минатата година, а најтешкиот дел во овој Предлог закон е делот на казните кој што вие на пример сигурно и пратениците на мнозинството не го прочитале овој предлог на закон, меѓутоа тука се работи за исклучително високи глоби на пример. Тука имаме глоба кај членот 49 во кој што се предвидува глоба во износ од 2% до 4% од вкупните годишни приходи на правното лице. Замислете ако некое правно лице некоја голема компанија има промет годишен од околу 100 милиони евра колку треба да плати казна. Или пак компании средни, мали, големи сите се опфатени со глобите доколку не дадат прецизни и навремени информации. Мислам дека овој предлог закон во оваа форма не треба да се гласа, треба повторно да се разгледа и колегите од мнозинството треба да седнат и да анализираат затоа што навистина компаниите во оваа економска криза и со овие високи глоби мислам дека навистина многу ќе им се попречи економскиот пораст и развој и исто така и развојот на земјата. Затоа повторно го замолувам заменикот министер кој што е млад по возраст повторно да го анализира овој предлог закон а вие пратениците да не го гласате овој предлог закон затоа што навистина е обемен закон и бара редовна постапка за да помине.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за економски прашања како матично работно тело и Законодавно правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за Државната статистика е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за економски прашања и Законодавно правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 65 пратеници, од нив за предложениот заклучок гласаа 59, воздражани нема, 6 против.

Констатирам дека Собранието го усвои предложениот заклучок.

Минуваме на точка 16 - Предлог на закон за изменување на Законот за издавање на обврзници на Република Македонија за денационализација - прво читање.

Предлогот на законот и извештаите на Комисијата за финансирање и буџет како матично работно тело и Законодавно правната комисија ви се доставени.

Отворам општа расправа.

Ги повикувам предлагачот и пратениците кои сакаат да говорат по општата расправа по предлогот на законот да се пријават за збор.

Благодарам. 

За  збор се јави и има збор заменикот министер за финансии, повелете.

Ардиан Џеладини: Благодарам. 

Почитувани пратеници, со Предлог законот за изменување на Законот за издавање обврзници на Република Македонија за денационализација се предлага зголемување на бројот на издавање на обврзници за денационализација од 12 на 14 со цел да се овозможи исплата во врска со решенијата за денационализација кои се уште не се конечни во управните постапки. Како резултат на две дополнителни издавања кои се предлагаат со овој закон ќе се овозможи исплата за предметите за денационализација за кои имаат спорови и за кои како надоместок ќе се издадат обврзници. Ви благодарам.

Трајко Вељаноски: Благодарам. 
Има збор господинот Исмаили Реџаил, повелете.

Исмаили Реџаил: Благодарам господин претседател.

Почитувани колеги пратеници, почитуван заменик министер, пред нас е Предлог законот за денационализација кој за краток период еве два пати го менуваме овој закон односно денешниов предлог закон предвидува надоместок односно издавање на обврзници за сите предмети кои во минатиот период не се завршени а кои во број се некаде околу 15% од вкупните предмети кои се во управна постапка односно во Управниот суд и се во бројот 4787 предмети нерешени за кои од вкупниот број на поднесени предмети од 30 илјади 744, од нив 25 илјади 957 предмети се завршени односно денационализацијата е завршена а преостанати се во Управниот суд во постапка уште 4787 предмети а кои во вкупниот број ќе повторам се 15% од нерешени предмети. Од вкупниот износ на издадени обврзници во 12 минати обврзници количината на исплатени средства беше некаде 316 милиони денари а за овие две обврзници кои ќе ги издаде Владата а кои ќе се издадат од 2015 се предвидува да се направи исплата од 30 милиони евра и со ова мислиме дека ќе се заокружи процесот на денационализација. Тоа што сакам да го поставам како проблем и на матичната комисија односно на Комисијата за финансирање и буџет дискутиравме и предложивме пробив кои и во претходните седници на Собранието на Република Македонија односно во работните тела на Собранието сме имале разни соочувања за да објасниме пред јавноста. Јас уште еднаш ќе повторам тоа што сме го рекле претходно и што денес односно на седницата на Комисијата за финансирање и буџет го расправавме и го поставивме како проблем до Министерството за финансии и за нашите прашања добивме соодветни одговори. Значи пред 5-6 месеци кога имавме измени на Законот за денационализација го поставивме проблемот на враќање на имотот на Исламската верска заедница за кои во тоа време имавме информации дека е на ниско ниво и некаде 15% од општите барања кои ги имаше поднесено Исламската верска заедница како институција. Во тоа време имавме информации дека за денационализација на оваа институција треба да и се вратат 387 хектари земјоделско земјиште посеви, ливади, шуми, вкупниот износ што го имавме како информација беше некаде 387 хектари. Исто така куќи, домови и деловен простор во површина од 41.258 метри квадратни која површина на матичната комисија односно кога расправавме за истото прашање го дадов како вредност од 41.258 метри квадратни но се надевам дека во записникот на Комисијата е направен пропуст и се ставени само 481 метар квадратен, не е 481 туку 41.258 метри квадратни и според наши анализи дојдовме до заклучок дека имотот на Исламската верска заедница вратен е некаде 15%. Говорам за еден период од 5-6 месеци. Бидејќи го поставивме овој проблем во матичната комисија и информациите кои ги добивме од заменикот министер господинот Аријан Џеладини говорат дека Исламската верска заедница во постапката за денационализација има поднесено барања до комисиите кои одлучуваат по барањата за денационализација од старешините на Исламската верска заедница во Република Македонија се поднесени околу 490 барања. Значи општите барања кои се поднесени од Исламската верска заедница беа 490 барања. Од вкупниот број барања поднесени за денационализација од Исламската верска заедница за прв пат се решени сите барања, значи сите 490  барања поднесени.  Од овие 490 барања околу 60 предмети се наоѓаат во постапка на правни средства. Значи на Второстепената комисија при Управниот суд и Вишиот управен суд. Значи од 490 предмети 60 предмети кои се наоѓаат во второстепена постапка односно во Управниот суд произлегува дека 1/3 од предметите се уште се нерешени. Исто така во постапка со дополнително решение пред комисијата се и околу 120 предмети. Значи од 490 предмети има и 120 предмети односно 1/4 од нерешените барања. Значи според ова произлегува дека некаде околу 120 и 60 предмети 180 предмети од вкупниот број 490 предмети остануваат во второстепени постапки за да се решат истите. Од 490 предмети односно 180 се преостанати во понатамошна постапка произлегува дека 310 од Исламската верска заедница се решени и е извршен процесот на денационализација за истите барања. Во досегашниот тек за процесот за денационализација Исламската верска заедница  во Република Македонија и е вратен долу споменатиот имот и е даден надоместок во вид на обврзници со полноправни решенија или неполноправни одлуки и тоа: имот вратен во земјиште 600 илјади метри квадратни, вратен имот во објекти продавници 1000 м2, надоместок од направените проценки 150 милиони денари, надоместок со обврзници 85 милиони и 60 илјади 360 денари и надеместок во реален имот земјиште 56.180 м2. Значи од информациите кои што ги добивме од Министерството за финансии предлага 2/3 од барањата поднесени од Исламската верска заедница за денационализација од 490 предмети 380 барања се решени. Преостанати се за решавање уште 180 предмети. Од ова произлегува дека со овој закон односно со законот за кој расправаме денес за издавање на обврзници за денационализација преостанува да се опфати Исламската верска заедница со преостанатите предмети од 180 во број и овој процес односно процесот на денационализацијата во Република Македонија  да се заокружи. Значи од тоа што го кажав до сега ние како пратеници на Демократската унија за интеграција ќе го подржиме овој закон и ова се причините поради кои ги кажав претходно. Благодарам. 

Трајко Вељаноски: Благодарам и јас. 

За реплика е јавен господинот Илију Газменд, повелете.

Газменд Алији: Благодарам. 

Трајко Вељаноски: Се извинувам процедурално баравте.

Прво вас ви даваат предност, повелете.
Газменд Алији: Благодарам. 

Почитуван пратеник Реџаил Исмаили, вие се обидовте на не некоја убава форма да ги прикажете убавите страни на овој предлог за измена на законот и тоа што се две серии на обврзници на хартии од вредност како надоместок за национализираното или експропријаното земјиште, меѓутоа на перфиден начин вие говоревте долго време тука за Исламската верска заедница и за враќањето на нивниот имот, меѓутоа во ниту еден миг не ја спомнавте Бурмали џамија всушност не го спомнавте враќаањето на земјиштето на Бурмали џамија за да се изгради џамијата која што постоела уште во тоа време. Вие сигурно имате информации дека на таа локација која што некогаш била локација каде што постоела Бурмали џамијата сега главната влада во која што учествувате вие како неоделив дел од таа влада поднесувате и заеднички амандмани. Зошто дозволивте тоа земјиште да се даде и на тоа земјиште да се изгради Српскиот офицерски дом. Знаеме дека во еден период и тоа близок историски период знаеме какви проблеми сме имале со тоа население. Затоа би ве замолил да се занимавате малку со таа проблематика а не воопшто за имото на Исламската верска заедница. Благодарам. 

Трајко Вељаноски: Благодарам. 

Господинот Исмаили Реџаил е јавен за контра реплика, повелете.

Реџаил Исмаили: Благодарам.

Колега Газменд не знам каде ја забележавте перфидноста при моето излагање. Но нагласивте одредени прашања и ќе се потрудам да ви одговорам во тоа што го кажавте во однос на Бурмали Џамијата. Бурмали Џамијата е урната во 1925 и Законот за денационализација не предвидува конфискуван имот пред 1945. Значи Законот за денационализација во Република Македонија предвидува само имоти кои се национализирани од 1945 и наваму. Значи Бурмали џамијата не учествува во ова, значи не може да се опфати во Законот за денационализација затоа што е урната во еден минат систем во едно друго време, се знае какво беше тоа време. Тоа беше време на колонија и никој не прашуваше за ништо.

Трајко Вељаноски: Благодарам. 

Господинот Фазлиу Беким има процедурално, повелете.

Беким Фазлиу: Благодарам. 

Зачудувачко е во документациите постоела до 1925 Бурмали џамија како имот на Исламската верска заедница. Сепак ние продолжуваме со нашиот протест како пратеничка група на ДПА поради непочитување на албанскиот јазик односно со тоа што говорите на пратениците албанци преку телевизиските екрани се пренесуваат дуплирани на македонски јазик и затоа ние остануваме доследни на нашиот став во знак на протест секој ден се додека не се реши овој проблем ќе бараме пауза во рок од еден час. И денес во име на пратеничката група на ДПА барам еден час папуза.

Трајко Вељаноски: Благодарам. 

Тука ја прекинувам седницата, продолжуваме во 15,00 часот.

(По паузата)

Трајко Вељаноски: Продолжуваме со работа. 
Следен пријавен за збор  и има збор господинот Алији Газменд, повелете.

Алији Газменд: Благодарам.

Почитуван претседателе, почитувани пратеници.

Пред нас го разгледуваме предлогот на Законот за изменување на Законот за издавање на обврзници на Република Македонија за денационализација. Конкретно се работи за две дополнителни обврзници кои што до сега биле вкупно на број 12, а сега со предлог на Министерството за финансии се предлагаат издавање на уште две обврзници. Сигурно дека Министерството има потреба за оваа акција, бидејќи се чувствува голем недостаток на средствата кој што треба да им се исплатат на лицата на кои што им е предизвикана оваа штета или пак им се земени средствата од порано. Ова би рекол е историска неправда кон граѓаните на Република Македонија. Преку усвојувањето на тогашните закони, денационализацијата во тогашниот период, експропријацијата што се извршила тогаш, сега по деведесетите години се усвојува Законот за денационализација и експропријација. Тоа се закони кои што главно требаше да се усвојат со враќањето на земјиштата за граѓаните кои што имаат законска можност да ги повратат, а од друга страна тие на кои што не им се вратиле треба да исплатат надоместок. Исто и јас како пратеник и многу, многу повеќето од вас примаат разни жалби од граѓаните дека овој процес од ден на ден се повеќе се усложнува и не се завршува до крај. 

Во канцаларијата на пратеникот во Гостивар, за жал многу граѓани доаѓаат  и ми се обраќаат за постапката која што премногу е раздолжена, премногу е оптоварена и премногу комплицирана.  Сигурно дека вие и самите сте сведоци дека пред неколку месеци во Собранието на Република Македонија усвоивме закон кој што всушност беше закон за еден вид закон за денационализација, а интерно во законот се работи само за национализација и ништо повеќе. Зошто го велам тоа? Бидејќи сигурно дека повеќето од вас сте информирани дека објектите кои што би се вратиле претходно доколку не се извршила нивна намена до тој период Владата на Република Македонија тие имоти требаше да ги врати и на еден начин повторно да ги национализира. Значи, во тој закон погрешен беше само насловот. Наместо да биде закон за национализација, насловот беше за денационализација. Заради тоа што и вие знаете дека во плуралистичкиот систем не се дозволува национализирање и експропријација или пак конфискување на имоти. 

Законот за експропријација кој што се усвои претходно, според мене беше уште еден лош закон кој што во себе содржи можеби и најлоши карактеристики од поранешниот систем и во тоа време се извршувале  експропририрања на земјиштата, на лицата кои што биле изземени стрикно или пак само за повремени потреби. Да претпоставиме, доколку во едно место е конфискувано за употреба на некој материјал или земјиште да речеме за изградба на столбови, автоматски при актот на експропријација да дојде до заклучок дека треба истото земјиште да му се врати на граѓанинот, а не да се задржи затоа што во вакви случаеви во Гостивар имаме лица кои се до ден денес не ги добиле назад тие земјишта. Македонија од државите од поранешна Југославија можеби е единствената држава која што овој процес го има раздолжено се до денес. Моделот на Словенија се покажал како многу ефикасен модел. На правилен начин биле поканети и повикани граѓаните на кои што им било одземено земјиштето, кои што иако не биле граѓани на Словенија директно тие да дојдат и да го добијат назад својот имот. Што се случува кај нас? Кај нас имаме неколку комисии, општински комисии кои што се занимаваат со враќањето на национализираните имоти. На централно ниво ги имаме судовите, административните, управните судови и на еден начин се дошле до премногу големо комплицирање на овие постапки. Голем број на граѓаните се жалат, бидејќи нивните жалби кога им ги поднесуваат на институциите со години по ред, немаат одговор. Иако овде се усвојуваат закони во рок од 15 дена, наместо тие да добијат одговор, верувајте дека се до ден денес немаат одговор. Големите злоупотреби од страна на првостепените комисии се извршени на општинско ниво, нормално дека и до некаде се обиделе комисиите од втор степен да ги уредат или решат овие случаи, но ни тоа не дало евидентен резултат, со цел овој процес и постапката да завршат и во Република Македонија. Кога ќе усвоиме издавање на овие обврзници на Република Македонија, истите да бидат за новите земјишта кои што во случај на градење од некого треба да се земе земјиштето и да му се исплати, а истите постапки да трајат 20 години, тие ќе останат во минатото, а не до ден денес истите лица да бараат ваќање на нивните имоти и да поднесуваат жалби и за нивните жалби да немаат одговор. Голем дел од граѓаните исто така нивните жалби ќе ги поднесат и во меѓународните судови каде што нормално ќе бараат враќање на нивниот имот. Големи злоупотреби се извршени тогаш кога биле конфискувани имоти, земјиштата во форма на национализација, истите земјишта им се распределени на луѓе кои што поднеле барање преку Министерството за финансии каде што жал ми е, бидејќи заменик министерот можеби од причина што е млад, но доколку бил присутен министерот Ставревски сигурно тој е повеќе информиран со оваа проблематика. Би му посочил уште неколку случаеви кога процесот завршил, а од друга страна и од страна на Министерството за финансии истото земјиште е продадено. Всушност ова е во спротивност со Законот за денационализација. Дали верувате дека во петок, ќе му донесам на министерот, бидејќи сакам да го поштедам заменик министерот, а на министерот Ставрески ќе му донесам решенија, судски решенија, каде што странката во судот ги добива сите инстанци и кога доаѓа до моментот да го добие земјиштето назад  дознава дека земјиштето е продадено пред судскиот процес. Вие знаете можеби и неколку од вас пратениците знаат како се развива овој процес. Доколку се отвори процесот не смее да се продаде земјиштето. Што имаме сега тука? Тука имаме навистина голема корупција која е извршена од Министерството за финансии во регионалните единици и несомнено дека говорам за градот Гостивар. До ден денес странките очекуваат одговор, немаат одговор. Ниедна од институциите не даваат одговор. Велат документите се во Скопје, во суд и итн. 

Кога некогаш го прашале Никола Коперник дали космосот има крај. Тој рекол има крај, но крајот е без крај. Денационализацијата во Македонија нема крај или пак има крај, но крајот е бескраен во овој случај. Заради тоа почитувани колеги и претставници на Владата вие треба и во поглед на Комисијата од втор степен да ја забрзате оваа постапка, бидејќи последните три години сведоци сме дека оваа комисија речиси не функционира. Благодарам. 

Трајко Вељаноски: Благодарам. 

Бидејќи нема пријавено за збор, констатирам дека општата расправа е завршена. 

Врз основа на извештаите на Комисијата за финансирање и буџет како матично работно тело и Законодавно правната комисија и расправата на седницата на Собранието на Собранието му предлагам да го усвои следниот заклучок:

1. Предлогот на закон за изменување на Закон за издавање на обврзници на Република Македонија за денационализација е прифатлив и може да се даде на натамошно, односно на второ читање.

2. Овој заклучок заедно со стенографските белешки од седницата на Собранието да се достави до Комисијата за финансирање и буџет и Законодавно правната комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 62 пратеника, од нив за предложениот заклучок гласаа 58, воздржани нема, 4 против. 

Констатирам дека Собранието го усвои предложениот заклучок. 

Минуваме на точка 17 – Треба да имаме претставник од Министерството за правда. 

Ме известија од службите дека за десетина минути ќе дојде Министерот за правда. За тоа време да прејдеме со другите точки од дневниот ред. 

Откако ќе се создадат услови и ќе има претставник од Министерството за правда ќе продолжиме со таа точка. 

Минуваме на точка 18 – Извештај за работењето на Агенцијата за супервизија на капитално финансирано пензиско финансирање во 2012 година. 
Извештајот на Агенцијата и Извештајот на Комисијата за труд и социјална политика Ви се доставени. 

Отварам претрес.

Ги повикувам предлагачот и пратениците кои сакаат да говорат по претресот по Извештајот да се пријават за збор. 

Благодарам.

За збор се јави, има збор господинот Пачемски Миле, повелете. 

Миле Пачемски: Благодарам почитуван претседателе,

Почитуван директоре Дервиши, почитувани колеги пратеници.

За оваа точка се јавив за дискусија од две причини. 

Првата причина е затоа што имаме еден извештај на една агенција кој што за прв пат го имаме во нашето Собрание, а втората причина е да дадам еден допринос со мојата дискусија со јакнење на свеста во поглед на оваа материја која што кај нас е релативно нова и која што многу малце луѓе ја знаат, а  е од големо значење. 

Со реформите во пензискиот систем кој што беа споменати во изминатите неколку години кај нас се воспостави тростолбен пензиски систем. 

Првиот пензиски столб, тоа е така наречената генерациска солидарност за кој што систем членуваат сите кои што се вработени во Република Македонија и за неговото финансиско работење е одговорен Фондот за ПИОМ, односно државниот пензиски фонд. 

Во вториот пензиски столб тоа е така наречениот задолжително капитално финансирано пензиско осигурување во кој што членуваат лица кои што се поскоро вработени, кои се за прв пат вработени после 2003 година кои исто така членуваат и во првиот пензиски столб и во третиот пензиски столб кој што е на база на доброволност, односно во него може да членуваат и помлади и постари лица кои што со свои средства уплатуваат во тој трет пензиски столб. 

Јас би сакал да кажам дека таквиот систем на поставување на пензискиот систем во Република Македонија не е наш македонски изум, туку тоа е нешто што долго години или повеќе децении пракса во развиените демократии во Западна Европа се практикува и има свои позитивни ефекти. Кога зборуваме за овој Извештај на Агенцијата за супервизија за капитално финансирано пензиско осигурување или Агенција која што е позната кај нас како Агенцијата Мапас. Таа агенција е формирана за прв пат во Република Македонија пред десет години. Оваа агенција има голема улога и има големо значење во самиот систем на пензискиот систем. Пред седум години почна за прв пат да се применува вториот пензиски столб, односно лицата кои што беа вработени после 2003 година, кои што членуваат во тој пензиски столб, за прв пат агенцијата  Мапас има обврска да се грижи за нивното членување и за нивната работа. 

Пред три години почна да функционира во Република Македонија и третиот пензиски столб наречен доброволно капитално финансирано пензиско осигурување. 

Главната задача на таа агенција Мапас е да се грижи за целиот тој систем, да види како работат тие пензиски друштва, како работат тие пензиски фондови, какви се состојбите на сметките на сите тие кои што членуваат во тие друштва  и во тие фондови. 

Исто така, основна цел на агенцијата Мапас е да ја подига свеста на народот во Република Македонија за значењето на целата оваа област. Во вториот пензиски столб, денеска членуваат околу 323 000 лица и овде се работи за еден капитал од околу 330 милиони евра. Тоа е доста голем капитал за кој што главна одговорност како супервајзор има токму оваа агенција Мапас. Од тука произлегува и сериозноста на овој извештај на кој што сега ние зборуваме. Минатата година за прв пат одлучивме ние во ова Собрание дека оваа агенција Мапас ќе биде самостојно независно регулаторно тело. До минатата година оваа агенција поднесуваше свои извештаи до Владата на Република Македонија, а еве сега за прв пат оваа агенција поднесува извештај до самото Собрание. Со агенцијата управува Совет на експерти составен од пет члена, управен одбор, има лице кое што е претседател на советот на експерти, две лица кои што се вработени во таа агенција, тоа се професионалци и двајца надворешни членови. 

Колеги пратеници, јас би сакал да кажам дека значењето на оваа агенција Мапас е пред се да ги штити интересите на сите оние кои што членуваат во вториот и во третиот пензиски столб. Да се грижи како работи и каква е работата на тие пензиски друштва кои што управуваат со пензиските фондови. Патем да кажам дека постојат две пензиски друштва. Едното е КБ пензиско друштво, кое што произлегува од Комерцијална Банка, а другото е НЛБ прв пензиски фонд кој што произлегува од НЛБ Тутунска банка. Се работи за две друштва кои имаат лиценца за работа, исто така имаме и два фонда, два пензиски фонда во кои што членуваат лицата кои што се зачленуваат во тој втор пензиски столб. 

Според законот овој голем капитал, во моменот барем 330 милиони евра се дава на чување во банките чувари. Законот е така поставен да она друштво КБ кое што произлегува од Комерцијална банка парите ги надгледува и ги чува во Тутунска банка. Она што од НЛБ Тутунска Банка парите ги надгледува и ги чува во Комерцијална банка. Значи имаме една вркрстена сигурност на реакција за некој евентуални злоупотреби да нема во иднина. Инаку, самата агенција делува позитивно во поглед што придонесите кои што таа ги зафаќа од пензиските друштва, од година во година се намалуваат. Колку повеќе има членови во тој втор и трет пензиски столб толку и тие зафаќања на придонеси, односно надоместоци се намалени. Патем да кажам дека при секоја упата на придонес на пензиско во вториот, односно во третиот столб се наплаќа еден надоместок кој што има одредена сума, а исто така се наплаќаат и надоместоци за самото управување со тие финансии. Важно да се каже дека има една голема разлика на листа кои што членуваат во првиот пензиски столб кој што ние го викаме Солидарен пензиски столб и оние што членуваат во вториот или третиот пензиски столб. Лицата кои што се со поголем стаж на вработување членуваат само во првиот пензиски столб или таканаречен Градска солидарност. Тие од својата бруто плата одвојуваат дел како пензиски придонес и влеваат во тој пензиски фонд. Тие пари не се нивна сопственост туку тие се пари во сопственост на ПИОМ и од тие пари тие кога ќе идат во пензија ќе добиваат пензија. Во случај, не дај Боже на смрт на тие лица тие пари што ги оделувале цел работен век тие пари остануваат во Фондот за ПИОМ. Сега, во првиот пензиски столб тие лица кои одвојуваат од својата плата за во вториот пензиски столб тие пари се нивни, кога идат во пензија ги користат или во не дај Боже доколку настапи смрт тие пари ги наследуваат нивните семејства односно нивните наследници. Значи тоа е огромна разлика во поставеноста на тој пензиски систем. Во првиот столб парите се заеднички и одат на куп и пропаѓаат доколку се случи нешто лошо со осигуреникот, додека во вториот и третиот пензиски столб парите се исклучиво во сопственост на тој што таму ги уплатил. Тоа е битна разлика и тоа треба да го знаат сите лица кои што сакаат евентуално да се вклучат во тој трет пензиски столб по што е многу важен. Барем тие лица кои што не можат да бидат вклучени во вториот пензиски столб кој што е задолжителен, тие имаат шанса да бидат вклучени во третиот пензиски столб со доброволен придонес кој што може да биде и месечен, може да биде и годишен, може да биде и поголем може да биде и помал, тоа воопшто не е битно, кој што може да уплаќаат на своите сметки индивидуални или да имаат таму сами професионални сметки.
Времето изминува јас не би сакал повеќе да зборувам за оваа работа, само ќе потенцирам дека сепак оваа агенција МАПАС има исклучива голема важност во подигањето на свеста на населението во Република Македонија кое што сеуште не е доволно запознаено на кој начин да ги користи привилегиите во вториот или уште по прецизно во третиот пензиски столб. Затоа што едно е штедење во банка, барем на тие лица кои што можат да си одвојат повеќе пари од своите личи доходи, едно е штедење во банка, а друго е штедење во наводници во тој трет пензиски столб каде што парите можат многу повеќе да се оплодат затоа што тие пари во третиот пензиски столб или доброволниот пензиски столб, тие пари се оплодуваат, се ставаат од страна на пензиските друштва на пазарот на капитал, се инвестираат во странски компании доходовни и таму процентот на  добивка може да биде многу поголем отколку она што е како камата во некоја банка, 2, 3, 4 или 5%. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по извештајот е завршен.

Молам пратениците да влезат во салата за да преминеме на гласање.

Молам службите да го утврдат бројот на присутни пратеници во салата.

(Службата го утврдува бројот на присутни пратеници во салата)

Во салата има 62 пратеници, може полноважно да се гласа.

Предлогот на заклучокот содржан во  извештајот на Комисијата за труд и социјална политика, како матично работно тело го ставам на гласање.

Ве повикувам да гласаме.

Благодарам.

Вкупно гласаа  60 пратеници. Од нив за предложениот заклучок  гласаа  сите 60, нема воздржани, нема против.

Констатирам дека Собранието го усвои предложениот заклучок.

Минуваме на точка 19 -  Изменување и дополнување на Годишниот финансиски план за 2013 година на Агенцијата за супервизија на капитално финансирано пензиско осигурување
Изменувањето и дополнувањето на Годишниот финансиски план и Извештајот  на Комисијата за труд и социјална политика ви се доставени.

Отворам претрес.

Ги повикувам предлагачот и пратениците кои сакаат да говорат по претресот по изменувањето и дополнувањето на Годишниот финансиски план да се пријават за збор.

Благодарам. 

Бидејќи нема пријавени за збор, констатирам дека претресот по изменувањето и дополнувањето на Годишниот финансиски план е завршен.

Предлогот на заклучокот содржан во  извештајот на Комисијата за труд и социјална политика, како матично работно тело го ставам на гласање.

Ве повикувам да гласаме.

Благодарам.

Вкупно гласаа  61 пратеници. Од нив за предложениот заклучок  гласаа  сите 61, нема воздржани, нема против.

Констатирам дека Собранието го усвои предложениот заклучок.

Минуваме на точка 20 -  Извештај за работата на Комисијата за хартии од вредност на Република Македонија за 2012 година 

Извештајот за работата на Комисијата за хартии од вредност на Република Македонија, Извештајот на Комисијата за финансирање и буџет, како матично работно тело и мислењето на Владата  ви се доставени.

Отворам претрес.

Ги повикувам предлагачот и пратениците кои сакаат да говорат по претресот по Извештајот  да се пријават за збор.

Благодарам. 

Бидејќи нема пријавени за збор, констатирам дека претресот по Извештајот е завршен.

Предлогот на заклучокот содржан во  извештајот на Комисијата за финансирање и буџет, како матично работно тело го ставам на гласање.

Ве повикувам да гласаме.

Благодарам.

Вкупно гласаа  62 пратеници. Од нив за предложениот заклучок  гласаа  59, 2 воздржани, 1 против.

Констатирам дека Собранието го усвои предложениот заклучок.

Минуваме на точка 21 -  Годишен извештај за работата на Државниот совет за превенција на малолетничко престапништво и за состојбата во областа на правата на децата и малолетничкото престапништво  за 2012 година 

Годиошниот извештај и Извештајот на Комисијата за политички систем и односи меѓу заедниците и Извештајот на Комисијата за труд и социјална политика ви се доставени.

Отворам претрес.

Ги повикувам предлагачот и пратениците кои сакаат да говорат по претресот по Годишниот извештај  да се пријават за збор.

Благодарам. 

За збор се јави и има збор господинот Владимир Ортаковски, претседател на Државниот совет за превенција на малолетничко престапништво, повелете.

Владимир Ортаковски: Благодарам. 

Почитувани,

Го имам задоволството да дадам краток вовед во Годишниот извештајот на Државниот совет и да укажам  на некои поважни акценти од истиот. 

Инаку, ова е Трет годишен извештај за време од 3,5 години од работењето и на постоењето на Државниот совет. Ова наша обврска за поднесување Годишен извештај произлегува од член 145 од Законот за малолетничка правда каде што стои дека имаме обврска да подготвиме Годишен извештај за својата работа и за состојбите во областа на правата на детето и малолетничкото престапништво. Согласно член 145 ние го изготвивме овој Извештај и доставивме покрај до Собранието на Република Македонија уште и до Владата на Република Македонија, Судскиот совет и Врховниот суд на Република Македонија кои се должни да го разгледаат и да преземат соодветни мерки и активности согласно со своите надлежности. Можете да видите дека Извештајот е структуиран во три дела. Првиот дел се однесува на остварување на надлежноста на државниот совет, вториот дел се однесува на состојбите во областа на правата на детето и малолетничкото престапништво, а третиот дел претставува аналитички извештај за состојбата за правата на детето и малолетничкото престапништво врз основа на стандардни индикатори за правда на децата во Република Македонија.

Јас во мојот краток вовед ќе кажам неколку работи, неколку акценти поважни и ќе почнам, сигурно повеќе не интересираат состојбите во областа, ќе почнам од вториот дел каде што се дадени податоци за состојбите во областа од страна на важните субјекти во системот на  малолетиничка правда, мислам конкретно на центрите на социјална работа, Министерство за внатрешни работи, Народниот правобранител и Јавното обвинителство. Треба да имаме предвид дека областа на малолетничка правда е една комплексна проблематика, дека треба да се изодат многу чекори во имплементирањето на Законот за малолетничка прада од многу субјекти и дека тогаш кога изодуваме некој чекор напред тоа сакаме да го акцентираме. Па некои од акцентите што се дадени во Извештајот ќе ги повторам за илустрација. На пример, во делот што го дава Министерство за внатрешни работи се кажува дека е изоден еден чекор, последното, постои во СВР Струмица просторија за водење на разговор со деца жртви на сексуална злоупотреба, педофилија и трговија со деца и деца сторители на кривични дела, постои и функционира. Тоа е обврска од Законот за малолетничка правда имплементирана и во Струмица како што до сега постоела и во Велес, Скопје и Тетово. Тоа се мали чекори напред, но се реални чекори напред. Овој контекст кој што е битен за преневирањето на малолетничкото престапништво, а тоа е основниот фокус на работењето на Државниот совет се кажува дека се реализира концептот, полицијата и заедницата како нов начин на полициско работење, а тој концепт е значи во согласно со реформите на  македонската полиција и компатибилен со компонентата превенција што е за нас битна. Натаму, имаме битен акцент фактот што во изминатата година 2012  која преставува извештаен период, се намалил бројот на кривични дела извршени од малолетници. Од 1849 од претходниот извештаен период на 1582 во 2012 година. И се намалил и соодветниот процент што произлегува од овие бројки. Исто така податок што охрабрува е дека за извршени кривични дела кривично се пријавени 2018 сторители за разлика од претходната бројка, од претходниот извештаен период која беше 2813 и истите најчесто се за вршење на имотни деликти. Но, загрижува што малолетниците се јавуваат и како сторители на кривични дела со елементи на насилство, пред се на разбојништво, а во овој сегмент нивниот број изнесува 65 и претставуваат 14% повеќе во однос на 2011 година. 

Следната работа што охрабрува се однесува на состојбите со сексуалните злоупотреби над малолетници. Многу чувствителна област. Овде се регистрирани вкупно 51 кривично дело за разлика од претходната година кога беа регистрирани 75 кривични дела. И бројот на сторители и бројот на жртви е намален соодветно така што имаме 51 сторител за разлика од претходниот извештаен период кога беа 86 сторители. Значи, овде се бележи намалување на овој вид кривични дела од 33% и притоа треба да истакнеме дека при нивното реализирање е покажана висока ефикасност од страна на Министерството при што останале нерасветлени само три кривични дела. 

Следната работа што би сакал да ја акцентирам се однесува на делот на извештајот на Основното јавно обвинителство Скопје каде што се констатира намалување на бројот на пријавени малолетници сторители на кривични дела за 213 лица во однос на претходната година или за 22,3%. Ова намалување на бројот на пријавени малолетни сторители на кривични дела се должи на една заедничка и координирана акција на Министерство за внатрешни работи, Јавното обвинителство и судот заради спречување на дејствување на една група малолетници кои се специјализирани повторници за вршење на кривични дела од имотен карактер за подрачјето на град Скопје. Во најголемиот дел од нив им е изречена заводска воспитна мерка, упатување во воспитно поправен дом бидејќи се работи за помлади малолетници кои немаат навршено 16 години. И во овој дел уште да го кажам акцентот дека воспитно мерки има претежно на засилен надзор од вонзаводски карактер спрема 180 малолетници, а треба да имаме предвид дека во системот на малолетничка правда целосното издвојување од средината во која малолетниците живеат се спроведува само во исклучително случаи и тоа кога се работи за повеќекратни извршители на кривични дела и за извршени кривични дела со поголема општествена опасност. Спрема 16 малолетници се извлечени заводски воспитни мерки, упатување во воспитна установа или упатување во воспитно поправен дом, спрема еден малолетник е изречена најстрогата кривична санкција казна малолетнички затвор. Судот одреди мерка притвор спрема 18 малолетници кои се најчесто повторници и се работи за потешки видови на сторени кривични дела.

Наредната работа што би сакал да ја истакнам, да укажам на третиот аналитички дел каде што согласно постојните стандардни индикатори се даваат нови податоци и може да се дојде до нови сознанија и релации во врска со малолетничкото престапништво.
Оваа година за прв пат се собираат податоци од страна на Министерството за внатрешни работи по основа на индикаторот право на малолетникот на бранител. Имаме бројка од 84 случаи кога малолетникот, разговорот во полициската станица со малолетникот бил присутен и адвокат бранител и најголемиот број од овие случаи се од Охрид.

Натаму, можеме да видиме дека, за жал, институтот медијација во земјата се уште не заживеал, бидејќи во изминатата година ниту обвинителствата, ниту судовите не упатиле на медијација малолетници кои биле кривично пријавени. Овде, значи, треба да имаме во предвид, врз основа на анализа на индикаторите дека лишувањето од слобода што вклучува мерка притвор и казна за малолетнички затвор, кај малолетници се применува само како крајно средство што коренспондира со меѓународните стандарди и препораки. Спроведувањето на респоративната правда се гледа преку примена на мерките за помош и заштита, но отсуствува примената на посредување и порамнување, алтернативните мерки, како и мерките за медијација. 

Во врска со овие индикатори дадени се детално, значи во третиот дел, аналитички и претставуваат една добра илустрација. Со оглед на бројност, во врска последен индикатор што ќе го спомнам како илустрација, е оној за задолжително психијатриско лекување, индикаторот број 13. Со оглед на бројноста на децата и малолетниците кои сториле кривично дело под дејство на алкохол и психотропни супстанци би се очекувало во овој индикатор да има поголем број на деца. Меѓутоа, само еден суд во 2012 година ја изрекол оваа мерка - задолжително психијатриско лекување и тоа е судот во Битола врз едно лице. Причината е веројатно во фактот што специјализирани установи за деца и малолетници за задолжително психијатриско лекување не постојат во државата, со исклучок во Скопје и а овде во Скопје установата е заедничка за малолетните и полнолетните зависници.

Она што на крајот би сакал да кажам во врска со работата и остварувањето на надлежноста на државниот совет, а имајќи предвид тоа што и претходната година, во претходните годишни извештаи го кажувавме. Ние во изминатата година одржавме 14 седници. Редовно во нашата рaбота учествуваше Народниот правобранител и Канцеларијата на УНИЦЕФ во Скопје. Формиравме повеќе работни групи како што може да се види од самите проекти, одржавме осум тематски расправи за значајни прашања од областа на малолетничко престапништво на кои донесовме соодветни препораки и заклучоци. Она што е битно за нашиот состав и за можноста да работиме во полн состав, а што и во претходните извештаи беше акцентирано е фактот што се уште немаме целосно пополнети како состав од 15 луѓе. Предвремениот престанок на мандатот во 2012 година беше за уште двајца членови на Државниот совет, едниот заради неоправдано отсуство на повеќе седници, другиот заради промена на работното место по негово барање. Истите беа разрешени од страна на Собранието на Република Македонија. И овде имаме чекор напред што сакам да го истакнам дека Собранието крајот на декември и почетокот на јануари избра тројца нови членови на Државниот совет, претставници од Министерството за образование и наука, за труд и социјална политика и еден од редот на истакнати научни и стручни работници што е добар чекор напред. Останува потребата уште два претставници на Државниот совет, оној на Врховниот суд и на Јавното обвинителство по предлог на министерот за правда да бидат избрани од ова Собрание и тоа е една од барањата што ги даваме во препораките и заклучоците.

Она што посебно би сакал да го истакнам, тоа е дека во минатата година направивме најмалку два важни чекори. Водевме проект - истражување, градење на превентивна политика на малолетничко престапништво и изготвивме информатор за субјектите кои работат во системот на малолетничка правда. Истите ги има на веб сајтот на Државниот совет, а информаторот е отпечатен во неколку стотини примероци на македонски и на албански јазик и претставува придонес, таму се сите контакти дадени на бројните институции од системот малолетничка правда и истиот претставува придонес за подобро комуницирање и подобро координирање на работите во овој дел. 

Она што последно сакам да го кажам, тоа е дека  како и претходните години, сега имаме потреба се уште како Државен совет тоа го бараме да се обезбедат просторни услови за работа на советот да можеме да користиме патничко моторно возило, да се обезбедат финансиски средства во буџетот на Министерството за правда потребни за остварување на нашата програма и посебно важно, Државниот совет да има статус на правен субјект за да може непречено да комуницира со институциите односно субјектите на малолетничка правда.

Благодарам.

Трајко Вељаноски: Благодарам

Госпоѓа Салиу Сузана има збор, повелете

Сузана Салиу: Благодарам почитуван претседател, почитуван професор Ортаковски, почитувани колеги, пред нас е еден за разгледување, еден многу битен извештај, тоа е Годишниот извештај за работата на Државниот совет за превенција на малолетничко престапништво и за состојбите во областа на правата на детето и малолетничкото престапништво во 2012 година.

Битноста на овој извештај е уште поголема кога се има предвид фактот дека овој Совет формира или создава политики за спречување или превентива кај деликвентноста кај малолетните. Малолетните или децата се најсензитивната, најчувствителната и најсуптилната категорија на нашето општество и бараат сеопфатно внимание и третирање од целото општество.

Почитувани колеги, Законот за правата на малолетните создава или дава една солидна основа за заштита на децата, заштита на жртвите, заштита на децата што се загрозени, потоа тој закон во сите постапки, во сите ситуации малолетникот или престапникот го гледа само како малолетник, а не како обвинет, не како виновен, туку само како малолетник и како мало дете. Со самиот факт што е законот и за најтешките дела го третира како малолетник, а не како обвинет говори доста за хуманиот третман на нашето општество кон малолетниците, говори за најдобриот интерес на малолетниците. 
Друго прашање е имплементацијата на овој закон и не e проблем само имплементацијата на овој Закон, туку и имплементацијата на другите закони - Законот за правата на малолетниците, малолетничка правда, можеби има потреба да се менува било на уредување на статусот на Државниот совет за спречување и превентива на малолетничко престапништво. 

Почитувани колеги, институциите за човековите права, малолетничката деликвентност ја гледа, пред се, како манифестација на слабостите на еден несоодветен социјален систем кон оваа категорија на општеството. Превентивните политики треба да опфатат подобрување на многу аспекти од социјалниот живот, социјално осигурување, заштита и грижа за семејството, за децата и младите, заштита на еден колку што е можно подобар воспитен систем, еден современ социјален систем секогаш во епицентарот треба да ја има промоцијата и заштитата на најдобриот интерес на малолетниците. 

Јас внимателно го прочитав годишниот извештај на Државниот совет за превентива на малолетничко престапништво и го ценам како навистина детален извештај, информативен извештај и многу сензибилизирачки не само за нас како пратеници што ги менуваме членови на овој Совет за спречување и превентива на малолетничко престапништво, туку и сензибилизирачки за другите државни институции кои што го третираат проблемот на малолетничко престапништво. Државниот совет за превенција на малолетничко престапништво и наспроти тешкотии со кои што се соочува и наспроти тешките услови за работа, сепак, има напрвено многу проекти, има завршено многу работа за да се водат, колку што е можно подобри политики за спречување на овој вид криминалитет. Меѓутоа, почитувани колеги, извештајот толку колку што е содржински е и загрижувачки. Извештајот содржи некои вознемирувачки податоци. Во извештајот стои дека во последните години малолетниците се јавуваат и како вршители на кривични дела со насилни елементи, пред се, вршители на кривични дела на разбојништво и забележани се околу 65 такви кривични дела што во споредба со претходната година бројката е поголема за 14 проценти и за мене оваа бројка или оваа шифра е навистина загружувачка. 

Потоа, во извештајот стои дека малолетничкото престапништво во текот на 2012 година има покажано пораст и побрза динамика на потешки и поопасни форми кон општествените добра и општествениот имот, потоа рецидивизам и појава на насилство. Значи имаме многу рецидивисти. Добро е што во целост кон малолетните престапници се преземаат едукативни или воспитни мерки, меѓутоа, вознемирувачко е што во текот на минатата година органите на правдата разгледувале, всушност, има 21 приведување од кои што 18 се изречени само, или притвори, се изречени само во Скопје. 20 притвори за малолетници во едно општество е многу голема бројка. Ова не се добри политики за малолетниците. Притворот како мерка, посебно кога е во прашање малолетникот треба да претставува исклучок, а никако да претставува правило на работа на судовите, затоа што Вие, почитуван професор Ортаковски, убаво констатирате во извештајот, дека според меѓународните стандарди за човекови права, притворот за малолетниците секогаш треба да се изрекува само како крајна мерка. Се плашам дека овакви случаи системот на правда на Република Македонија кон малолетниците не изрекува мерки на безбедност, туку изрекува тешки казнени мерки за малолетниците. 

Потоа, како е можно кон малолетниците кои што издржуваат казна затвор, затворска казна да не се спроведува институтот условно ослободување. Потоа, секогаш според извештај, во текот на минатата година судовите во Македонија не ослободиле под условно и не пуштиле на слобода ниту еден малолетник. А во 2011 година само еден малолетник е ослободен условно од затворот. Значи, и ова е за жалење, и ова е несоодветна политика за малолетниот престапник. Почестото спроведување на условното ослободување, јас сум убедена, дека ќе ги мотивира на добро или кон добро, и ќе влијаеше позитивно на личноста на осудениот малолетник за истиот да го продолжи во слобода неговиот нормален развој, и сигурно ќе влијае и врз неговото побрзо и подобро интегрирање во општеството.

Во оваа прилика, ние како пратеници заедно со Државниот совет за превенција на малолетничка деликвенција треба да апелираме до судовите на Република Македонија да почесто го спроведуваат институтот условно ослободување, и колку што е можно помалку да изрекуваат притвор за малолетниците. Значи, ќе повторам, притворот е исклучок и треба да се изрекува само во случаи на многу тешки кривични случаи. За мене, исто така, е загрижувачко тоа што повеќето малолетни престапници се појавуваат како повторувачи или рецидивисти на кривичните дела. Рецидивот е показател дека општеството не создава соодветни услови за ресоцијализација, рехабилитација и интегрирање на оваа категорија малолетници во општеството. Значи, малолетните по издржување на казната или изрекување на казната, без оглед каква била таа казна, повторно се оставени на судбината и на милоста на судбината. И оваа политика е погрешна и не влијае врз спречување на малолетничките престапништва. 

Потоа, за мене, исто така, е загрижувачки фактот што на многу малолетници при полициски притвор или задржување не им се овозможува правото на адвокат или бранител, и ова е против сите стандарди на човековите права и слободи.

Почитуван професоре Ортаковски, вие вчера на Комисијата за политички систем спомнавте дека се уште немате лого и ова доцни затоа што вие барате мислење од Секретаријатот за законодавство, за тоа дали има право и албанскиот јазик да биде ставен на логото или не. Вие велите дека уште од минатата година е поднесено барањето, меѓутоа, Секретаријатот се уште не одговорил. Не знаеме какви истражувања или студии треба да направи Секретаријатот, Законодавниот секретаријат затоа што му се потребни седум -  осум месеци за да даде еден многу едноставен одговор, одговор кој што е вграден во Уставот на Република Македонија, во Законот за употреба на јазиците, и мислам дека двојазичното лого и на македонски и на албански јазик всушност ќе создаде поголема доверба на децата, на деликвентите, на граѓаните, во работата на вашиот совет. Во случајот, повторно ќе повторам дека Демократската унија за интеграција дава поддршка на сите заклучоци што се содржат во извештајот и секогаш ќе имате наша поддршка во вашата работа. Благодарам.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по Годишниот извештај е завршен

Предлогот на заклучокот содржан во Извештајот на Комисијата за политички систем и односи меѓу заедниците, како матично работно тело го ставам на гласање.

Ве повикувам да гласаме.

Вкупно гласаа 61 пратеник. За предложениот заклучок гласаа 61, воздржани нема, против нема.

Констатирам дека собранието го усвои предложениот заклучок.

Минуваме на точката 22 - Барање за давање автентично толкување на член 23 став 5 од Законот за работните односи, поднесено од пратеникот Христина Рунчева

Барањето за давање автентично толкување и извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Благодарам.

Бидејќи нема пријавено за збор, констатирам дека претресот е завршен и на Собранието му предлагам да го усвои следниот заклучок:

1. Собранието на Република Македонија констатира дека барањето за давање автентично толкување на член 23 став 5 од Законот за работните односи, поднесено од пратеникот Христина Рунчева не е оправдано и нема потреба од автентично толкување на овој член од законот од причините содржани во Извештајот на Законодавно правната комисија на Собранието на Република Македонија.

2. Овој заклучок заедно со Извештајот на Законодавно правната комисија на Собранието на Република Македонија да се достави до пратеникот Христина Рунчева.

Предложениот заклучок го ставам на гласање.

Ве повикувам да гласаме.

Вкупно гласаа 57 пратеници. Сите 57 гласаа за, воздржани нема, против нема. 

Констатирам дека Собранието го усвои предложениот заклучок.

Минуваме на точката 23 - Барање за давање автентично толкување на член 42-а став 2 од Законот за изменување и дополнување на Законот за управните спорови поднесено од градоначалникот на општина Гази баба.

Барањето за давање автентично толкување и Извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Благодарам.

Бидејќи нема за збор, констатирам дека претресот е завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 42-а став 2 од Законот за изменување и дополнување на Законот за управните спорови, поднесено од градоначалникот на општина Гази Баба не е оправдано и нема потреба од автентично толкување на овој член од законот од причините содржани во Извештајот на Законодавно правната комисија на Собранието на Република Македонија.

2. Овој заклучок заедно со Извештајот на Законодавно правната комисија на Собранието на Република Македонија, да се достави до градоначалникот на општина Гази Баба.

Предложениот заклучок го ставам на гласање.

Ве повикувам да гласаме.

Вкупно гласаа 61 пратеник. Сите 61 за, нема воздржани, нема против. 

Констатирам дека Собранието го усвои предложениот заклучок.

Минуваме на точката 24 - Барање за давање автентично толкување на член 79-а од Законот за основното образование, поднесено од градоначалникот на општина Пробиштип.

Барањето за давање автентично толкување и Извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Благодарам.

Бидејќи нема пријавено за збор, констатирам дека претресот е завршен и на Собранието му предлагам да ги усвои следниот заклучок:

1. Собранието на Република Македонија констатира дека Барањето за давање автентично толкување на член 79-а од Законот за основното образование, поднесено од градоначалникот на општина Пробиштип не е оправдано и нема потреба од автентично толкување на овој член од Законот од причините содржани во Извештајот на Законодавно правната комисија на Собранието на Република Македонија.

2. Овој заклучок заедно со Извештајот на Законодавно правната комисија на Собранието на Република Македонија да се достави до градоначалникот на општина Пробиштип.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 60 пратеници. Сите 60 за, нема воздржани, нема против.

Констатирам дека Собранието го усвои предложениот заклучок.

Минуваме на точката 25 - Барање за давање автентично толкување на член 5-б став 1 од Законот за изменување и дополнување на Законот за постапување со бесправно изградени објекти поднесено од градоначалникот на општина Босилово.
Барањето за давање автентично толкување и Извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање на автентично толкување да се пријават за збор.

Благодарам.

Бидејќи нема за збор, констатирам дека претресот е завршен и на Собранието му предлагам да го усвои следниот заклучок:

1. Собранието на Република Македонија констатира дека Барањето за давање автентично толкување на член 5-б став 1 од Законот за изменување и дополнување на Законот за постапување со бесправно изградени објекти поднесено од градоначалникот на општина Босилово не е оправдан и нема потреба од автентично толкување на овој член од законот ид причините содржани во Извештајот на Законодавно правната комисија на Собранието на Република Македонија.

2. Овој заклучок заедно со Извештајот на Законодавно правната комисија на Собранието на Република Македонија, да се достави до градоначалникот на општина Босилово.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеника. Сите 62 за, нема воздржани, нема против. 

Констатирам дека Собранието го усвои предложениот заклучок.

Минуваме на точката 26 - Барање за давање автентично толкување на член 45 ставови 10 и 11, член 100 ставови 5 и 8 и член 103 став 5 од Законот за високо образование, поднесено од пратеникот Лилјана Кузмановска.
Барањето за давање автентично толкување и Извештајот на Законодавно правната комисија ви се доставени.

Отворам претрес.

Ги повикувам пратениците кои сакаат да говорат по Барањето за давање автентично толкување да се пријават за збор.

Благодарам.

Бидејќи нема пријавено за збор, констатирам дека претресот е завршен и на Собранието му предлагам да ги усвои следниот заклучок:

1. Собранието на Република Македонија констатира дека Барањето за давање автентично толкување на член 45 ставови 10 и 11, член 100 ставови 5 и 8 и член 103 став 5 од Законот за високо образование, поднесено од пратеникот Лилјана Кузмановска не е оправдано и нема потреба од автентично толкување на овие членови од законот од причините содржани во Извештајот на Законодавно правната комисија на Собранието на Република Македонија.

2. Овој заклучок заедно со Извештајот на Законодавно правната комисија на Собранието на Република Македонија, да се достави до пратеникот Лилјана Кузмановска.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеника. Сите 62 за, нема воздржани, нема против. 

Констатирам дека Собранието го усвои предложениот заклучок.

Минуваме на точката 17 - Предлог на Закон за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка - прво читање

Предлогот на законот и извештаите на Комисијата за политички систем и односи меѓу заедниците како матично работно тело и Законодавно правната комисија ви се доставени.

Отворам општа расправа.

Ги повикувам предлагачот и пратениците кои сакаат да говорат по општата расправа по предлогот на законот да се пријават за збор.

Благодарам.

За збор се јави и има збор министерот за правда.

Повелете.

Блерим Беџети: Почитуван претседател, почитувани пратеници,

Со предлог законот за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка целта на дадените, предложените законски решенија е да целосно на законски начин да се уреди надлежноста, делувањето и постапувањето на Агенцијата за управување со конфискуван имот, управувањето со привремено одземениот имот, работите што се земени, преземени привремено, перманентно, надзорот и така натака, добиваат полноправна важност, како и основањето на надлежностите , управувањето и раководењето, сето тоа е предвидено во овој Предлог закон, а истите ја уредуваат материјата со работата на Агенцијата за управување со конфискуван имот. Се разбира, работната група што работела во рамките на Министерството за правда во ова фаза, односно Министерството за правда и Владата ги поднесуваат овие предлози, не се исклучува можноста во иднина да се унапреди законот за конфискуван имот. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општата расправа по предлогот на законот е завршена.

Врз основа на извештаите на Комисијата за политички систем и односи меѓу заедниците, како матично работно тело и Законодавно правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за управување со конфискуван имот, имотна корист и одземени предмети во кривична и прекршочна постапка е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 63 пратеници. Од нив за предложениот заклучок гласаа 61, воздржани нема, 2 против. 

Констатирам дека Собранието го усвои предложениот заклучок.

Тука ја прекинувам седницата. Продолжението на оваа седница ќе се изврши во понеделник во 11 часот, на 1 јули.

Благодарам.

(Седницата прекина во 16,26 часот)

